
ZEANURI

Undurragako 
preseak 50 urte
bete ditu 
hilaren 6an

1970 eta 1973 urteen artean lu-
zatu ziran urtegia eregiteko obrak 
eta 1973ko zemendiaren 6an 
bialdu zala ura presatik lehenen-
goz, jasoten dabe Bilbao Bizkaia 
Ur Partzuergoko liburuek. Bilbo 
Handia hornitzen dauan Venta 
Altako (Arrigorriaga) araztegira 
ura bialtzeko egin zan urtegiak, 
1.850.000 metro kubiko ur bil- 
tzeako eukierea dauka eta Arratia 
eta Barazar erreken eta beste erre-
ka txiki batzuen urak hartzean ditu. 
Uribarri-Ganboa urtegiari lotuta 
dago, lurpeko ubide baten bidez. 
2018an, 1,3 kilometroko lurpeko 
galeria bat eregi zan, "Bilboko hor-
nidurea bermatuteko eta segurta-
suna hobetuteko". 13. orrialdea

6
Lemoatx Trail lasterketarako dana prest dago

Zemendiaren 19an jokatuko dira Lemoatx Traileko mendi lasterketak. Lasterketa luzeak 24,2 kilometro 
eta 1.300 metroko desnibela dauka eta laburrak 16,4 kilometro eta 910 metroko desnibela. Mendi 
martxa bi be egongo dira. Oihana Azkorbebeitiak eta Ander Iñarrak izena emonda daukie bertan parte 
hartzeako. Lemoatx Trailek Etiketa Berdea dauka eta zaborrik ez sortzean saiatuko dirala jakinarazo dabe 
antolakuntzatik. Herrian jai giroa egongo da proba egunean. 18. orrialdea

Indarkeria matxista bako bizitzak biziteko aldarria
egingo da zemendiaren 25aren inguruan

Zemendiaren 25ean, andrek "bizirik, aske eta antolatuta" bizi gura 
dabela aldarrikatzeko, elkarretaratzeak egingo ditue herrietan eta 
uriburuetako manifestazinoetan hartuko dabe parte. Testigantza 

jasoten dituen eta gaiaren inguruko antzezlanek, dokumentalek eta 
mahai-inguruek, besteak beste, osotuten dabe egoera latz honen gai-
nean sensibilizetea bilatzen daben kultura jarduera egitaraua. Urtero 
lez, Arratiako Udalen Mankomunitatea osotuen daben udalek eta herri 
horreetako talde feministek eta andra taldeek, zemendiaren 25aren 
inguruko kartel bateratua atera dabe. 10. eta 12. orrialdeak

Lemoako klubeko 15 pelotarik 
jokatuko dabe Bartzelonan

Lemoako Esku Pilota Taldeko 14 eta 16 urte bitarteko hamabost pelo-
tarik hartuko dabe parte Bartzelonan estadu mailako andren binakako 
txapelketan, 1992ko Joko Olinpikoetarako eregitako Vall d'Hebrongo 
frontoian. 19. orrialdea

LEMOA IGORRE

Ekitaldia egin zan Institutuan, 
Literaturearen balioa aitortzeko

Arratia Institutuko Andere Bouza, June Etxezarraga eta Enara Gallastegi 
Urruzuno Literatur Lehiaketak saritu ditu aurten, eta Institutuak, aitortza 
ekitaldia egin eutsen lana errekonoziduteko. Bertan, Mikel Urkixo idazle eta 
irakasleak idaztearen garrantziaren gaineko berbaldia egin eban. 5. orrialdea

Andren kontrako indarkeria ezabatzeko 
nazinoarteko egunaren inguruan, 
elkarretaratzeak eta sensibilizazino 
ekintza ugari antolatu ditue talde 
feministek, andra taldeek eta erakundeek.

Babesleak:

Larrialdiak
Galdakaoko Ospitalea 94 400 70 00
SOS DEIAK 112
Guardiako farmaziak
09:00etatik 22:00etara
Zemendiaren 13tik 19ra
Traver. Bedia. J.A. Agirreren enparantza z/g
Tel.: 94 631 39 50 eta 649 686 305
22:00etatik 09:00etara
Sarasketa. Amorebieta-Etxano.
Zemendiaren 20tik 26ra
Rodriguez Martinez. Igorre. Agirre Lehendakaria 27 
Tel.: 94 673 61 09 eta 688 635 154
22:00etatik 09:00etara
Iruarrizaga. Amorebieta-Etxano.
Zemendiaren 27tik abenduaren 3ra
Andrea Lavin Abadia. Lemoa. Atutxa Sailburua 1
Tel.: 94 631 30 18 eta 652 733 820
22:00etatik 09:00etara
Gutierrez. Amorebieta-Etxano.
Zeberiokoak ez dau guardiarik egiten.
Urte osoan. 22:00etatik 09:00etara
Zoco Robles Miren Nekane. Urbi 15. Basauri.

Medikuak
Arantzazu: 94 600 74 63
Artea: 94 673 92 11
Areatza: 94 631 71 52
Bedia: 94 631 34 13
Dima: 94 680 19 74
Igorre: 94 600 74 63 

Lemoa: 94 631 31 16
Ubide: 945 45 03 61
Zeanuri: 94 673 91 49
Zeberio: 94 648 01 85

Udaletxeak
Arantzazu: 94 631 56 89
Artea: 94 673 92 05
Areatza: 94 673 90 10
Bedia: 94 631 42 00
Dima: 94 631 57 25
Igorre: 94 631 53 84
Lemoa: 94 631 30 05
Ubide: 945 45 03 22
Zeanuri: 94 673 91 46
Zeberio: 94 648 10 79

Arratiako Udalen 
Mankomunitatea 94 631 17 17 / 
mankomunitatea.arratia@bizkaia.org
Gorbeialde Landa 
Garapenerako Alkartea
94 631 55 25 / gorbeialde@gorbeialdea.com
Areatzako Parketxea 94 673 92 79
IKE 94 673 62 51 / kulturetxea@igorre.net
Euskotren 94 433 33 33 / euskotren.eus
Areatzako Notariotza 94 673 92 26
Errota Fundazioa
688 854 543 / info@errota.eus
Arratiako Musika Eskola
94 631 73 52 / www.arratiakomusikaeskola.eu

Bizkaibus 94 612 55 55
3917 linea. Bilbo-Ospitalea-
Lemoa-Zeanuri
Bilbotik. Lanegun eta zapatuetan: 06:15etik 
22:15era orduro. Jaiegunetan orduro 
07:15etik 22:15era.
Zeanuritik. Lanegunetan: Lehenengoa 
05:00etan. Ordu erdiro: 05:15etik 06:45era. 
Orduro: 06:45etik 21:45era. Azken zerbitzua 
22:00etan. Zapatuetan: Lehenengoa 
05:00etan. Orduro: 05:45etik 21:45era. 
Jaiegunetan: 07:45etik 21:45era orduro.
3911 Linea. Bilbo-Galdakao 
Ospitalea-Lemoa-Durango-Elorrio
Bilbotik. Lanegunetan: 07:00etatik 
22:00etara orduro. Zapatu eta domeketan 
Durangoraino.
Elorriotik. Lanegunetan 06:45etik 20:45era 
orduro.
Durangotik. Lanegunetan: 07:10etik 
21:10era orduro. Zapatuetan: 06:30etik 
21:30era orduro. Jaiegunetan: 07:30etik 
21:30era orduro.
3912 Linea. Bilbo-Ospitalea-
Lemoa-Durango-Ermua-Eibar
Bilbotik. Lanegunetan: 06:30etik 22:30era 
orduro. Jaiegunetan: 07:30etik 22:30era 
orduro.
Eibartik. Lanegunetan: 06:00etatik 
21:00etara orduro. Zapatuetan: 06:20tik 
21:20ra orduro.

Jaiegunetan: 07:20tik 21:20era orduro.
3925 linea. Bilbo-Lemoa-
Otxandio-Ubide
Bilbotik. Lanegun, zapatu eta jaiegunetan,
Otxandiora: 06:45etik 20:45era orduro. 
Ubidera: 06:45etik 20:45era bi ordurik behin.
Ubidetik. Lanegun eta zapatuetan: 
06:45etik 20:45era bi ordurik behin. 
Jaiegunetan: 08:45etik 20:45era bi ordurik 
behin. 
* 08:45ean, 14:45ean eta 18:45ean urteten 
diran zerbitzuak Barazaren gelditzen dira.
Otxandiotik urtekerak. Lanegun eta 
zapatuetan: 06:55etik 20:55era orduro. 
Jaiegunetan: 08:55etik 20:55era orduro.
3927 linea. Bilbo-Lemoa-Zeanuri 
(autopistatik)
Bilbotik. Lanegunetan: 07:00etatik 
21:00etara orduro. Zapatu eta jaiegunetan ez 
dago zerbitzurik.
Zeanuritik. Lanegunetan: 07:00etan lehena, 
eta 08:15etik 21:15era orduro. Zapatu eta 
jaiegunetan ez dago zerbitzurik.
3928 linea. Artea-Zeberio-Ugao
Zeberiotik Ugaora. Lanegun eta 
zapatuetan: 07:00, 08:20, 09:10*, 11:00; 
11:45*, 14:10, 15:00, 16:10, 18:30*, 20:20.
*Basauriraino bakarrik.
Basauritik Zeberiora. Lanegun eta 
zapatuetan: 10:00, 12:45*, 19:20.
*Artearaino bakarrik.

Ugaotik Zeberiora. Lanegun eta 
zapatuetan: 07:20, 08:40, 10:20, 11:20, 13:05, 
14:30, 15:30, 16:30, 19:40, 20:40.
Arteatik Ugaora. Lanegun eta zapatuetan: 
06:50, 08:00, 14:00, 16:00.
Ugaotik Arteara. Lanegun eta zapatuetan: 
13:05, 15:30, 20:40.
Igorretik Ugaora. Lanegun eta 
zapatuetan: 07:55ean.
Ugaotik Igorrera. Lanegun eta 
zapatuetan: 07:20ean.
Zeberiotik Arrigorriagara. Jaiegunetan: 
08:10, 11:10, 14:10, 17:10, 20:10.
Arrigorriagatik Zeberiora. Jaiegunetan: 
10:20, 13:20, 16:20, 19:20.

La Union 94 427 11 11
Bilbo-Gasteiz
Lanegunetan: Ubidekoak 09:15ean urteten 
dau eta Otxandiokoak 16:00etan. Zapatuetan: 
Ubidekoak 09:00etan urteten dau Bilbotik.
Jaiegunetan: Ubidekoak 10:00etan urteten 
dau eta Otxandiokoak 18:30ean.
Gasteiz-Bilbo
Lanegunetan: Ubidekoak 09:00etan urteten 
dau Gasteizetik eta Otxandiokoak 10:30ean.
Zapatuetan: Otxandiokoak 10:30ean urteten 
dau Gasteizetik.
Jaiegunetan: Ubidekoak 16:30ean urteten dau 
Gasteizetik.

Gaur, antxina irakurri neban li-
burua aurkeztuten deutsuet. 
Gaztetan irakurri neban erderaz, 
eta barriro irakurri dot oraintsu. 
Aspaldion abenturazko libururen 
bat irakurteko gogoa biztu jat, 
eta etxean daukadazan liburu za-
harren artean bila hasi, eta Jack 
Londonen liburu hau topau dot. 
Lantzean behin egiten dodan ari-
ketea izaten da, aspaldian irakurri 
neban liburu bat hartu eta atzera 
irakurri; eta egia esan, hori egin 
dodan guztietan sano gustura be-
rrirakurri dot liburua.

Oingoan abentura hutsezkotzat 
euki neban liburuak sorpresea 
ekarri deust, eta deskubridu dot 
letren artean kritika zorrotza gor-
detzen dabela Jack Londonen 
narrazinoek. Narratzaile bikaina 

RELATOS DE LOS MARES DEL SUR

da, personaiak deskribidu barik 
marraztu egiten dituala esan lei; 
hain ondo eta zehatz marraztu 
be, ze personaiak bizirik dagozala 
esango geunke. Gertatuten di-
ran akzinoak be film baten ikusi 
geinkean zehaztasunaz deskribi-
duten ditu. Baina idazteko maisu-
tasun horrez gainera, mendebal-
deko kulturearen kritika zorrotza 
egiten dau Londonek. Koolau el 
leproso izenburuko narrazinoan 
gizaki zuriok planetan zehar egin 
doguzan mobimentuen bitartez 
eta gure politikek eragindako 
mobimentuen bitartez, munduko 
beste latitude batzuetara, hango 
indigenen kalterako, eroan do-
guzan gaixotasunen salaketea 
ikusi geinke. Narrazino guztietan 
agirian dago indigenenganako 

Jack London

Relatos de los mares del sur

200 orrialde

mespretxua, eta indigenen erre-
sistentzia be ikusten dan arren ai-
tatu dodan Koolau el leproso edo 
Mauki izenburuko narrazinoetan, 
esate baterako, indigenak galtzai-
le dira beti.

Asmatu be egin eban espresi-
no bat gaur egunera arte bizirik 
egon dana, eta liburuko bigarren 
narrazinoari izenburua emoten 
deutsana: El inevitable hombre 
blanco. Euskeraz itzulpen hori 
emotea ez da erraza, erderaz 
hartuten dauan esangurea hartu 
dagian; baina erderaz indar han-
dia dauka "inevitable" berbeak 
testuinguru horretan hartuten 
dauan adierak. Narrazino horre-
tan ailegetan da mailarik gorene-
ra gizaki zuriaren ankerkeria eta 
indigenenganako mespretxua.

Azken baten, liburu zoragarria, 
maisu handi batek idatzia.

Rafa Ugalde

3BERBETAN

ZEURE BERBEA ERETXIA

Begiratzen 
dana besterik 
ez da ikusten 
eta buruan 
daukagunari 
bakarrik 
begiratzen jako

Oin dala egun gitxi, aita batek, 
semea besoetan ebala, Urbasako 
(Nafarroa) amiltegi batetik bere 
buruaz beste egin ebala inoan 
albiste lazgarriagaz esnatu ginan. 
Umeak 7 urte eukazan. Amaren 
urtebetetzea zan. Zentzutasun 
minimo bat daukan inork ezin 
dau sinistu amarenganako gorro-
toa, misoginia, mendekua bere 
seme-alabenganako "maitasuna" 
baino handiagoa danik, baina 
holan da, eta zoritxarrez, gero eta 
kasu gehiagok erakusten deus-
kue hori. Pentsau gura dot gizar-
tea gero eta gehiago bat datorre-
la indarkeria bikario terminoagaz, 
baina zer gertatzen da indarkeria 
hori erabilten dauana, aita izateaz 
gainera, epailetza bera danean?

Indarkeria instituzionala edo, 
Reem Alsalem andron kontrako 
indarkeriari buruzko Nazino Ba-
tuen Errelatora bereziak berak 
esan eban legez, tortura insti-
tuzionala, sibilinoagoa da. Beti 
entzun izan dogu jauregiko gau-
zak astiro doazala, eta ohitzen 
ez garan arren, eutsi egin behar 
deutsagu gure seme-alabak 
epaitegietan zelan hazten diran 
ikusteari, legeak bete arazoten 
dauzanaren ideologiaren mende 
zelan geratzen diran ikusteari eta 
gure umeen zaintzak zigorra dau-
kien edo ez daukien tratu txarrak 
emoten dauzan aitaren esku ze-
lan geratzen diran ikusteari.

Begiratzen dana bakarrik ikus-
ten da, eta buruan daukagunari 
bakarrik begiratzen jako, eta zo-
ritxarrez, gizatasuna galtzean ga-
biz. Oin dala hilebete bat baino 
gehiago, Israelek Gazan egindako 
erasoetatik, dagoaneko ohikoa da 
gorpuak ikusita gosaltzea. Bost 
axola izaretan bildutako ume ho-
rreek guztiak; kasu askotan, azken 

IRUNE COSTUMERO

ARTELATZ ETA TXARAKINZirhika

Zure eretxia agertu gura badozu, Zeure Berbea atala zabalik daukazu. Ez da 
komenidu 15 lerro baino gehiago idazterik. Izena, telefonoa eta Nortasun 
Agiriaren zenbakia agertu beharko dira. Laburtu behar izan ezkero, begituk 
eskubidea dauka horretarako. Gutunak hona bidali: begitu@begitu.eus helbidera.

Hitanoagaz hasteko aholkuak (XXXV).
Kale berbakunea sustatu guran

GOZAK ETA GAXAK
Sarritan jenteak aditz bi honeek konfundiduten jozak/jozana 
(ditu).

Gozak=gaituk=(gara)
Gaxak=gaiazak=(gagoz)

-Gu laster etxera joango gozak.
-Sutondoan sano gustura gaxak.

-Mikelegaz mendira joan gozak, gero "Txirrinka" botila bat 
edan juk eta oin ederto baten gaxak.

-Euria hasi dok, galapan hasi gozak eta oin aterpean gaxak.

besarkada edo negar egingo ez 
deutsen inor ez daukienak on-
doan. Odolak bor-bor egin eus-
kun gatazkaren lehen egunetan, 
eta berehala antolatu ziran kon-
zentrazinoak eta gaitzespen ma-
nifestaldiak, zemendiaren 25ean 
indarkeria matxistearen kontra 
egingo diranak langoak, baina 
hurrengo egunean ahaztuko 
jakuz hondakinen erdian bere 
ama aurkitzen ez dauan ume 
horren oihuak legez, edo era et-
sigarrian negarrez dagoan ume 
horren oihuak legez, bortxatzen, 
txarto tratetan, umiliatzen, gitxies-
ten, iraintzen dauan personeagaz 
itzuli behar dalako: bere "aita"gaz.
Begiratzen dana besterik ez da 

Herri Akordioa 
zaintza sistema 
publiko 
komunitarioaren 
alde

Greba Feminista herri mobimen-
tu, sektore eta eragile gehiagogaz 
alkarlanean josten gabizan proze-
sua da Herri Akordioa.

Akordio honen bidez, zaintza 
sistema publiko komunitario barri 
baten beharra plazaratu gura dogu 
eta bertan epe luzeko zein epe la-
burreko aldarrikapenak batu doguz.

Epe laburreko aldarrikapenen ar-
tean hurrengoak aitatuko neukez:
-Zaintza, jagotea, beti hain etxe-
koa eta hain pribadua izan danez 
sinistu dogu norberaren arazoa 
dala, baina ez, bada sasoia zain- 
tza sistema publiko txukun baten 
beharra aldarrikatzeko. Zerbitzuen 
pribatizazinoari ez!
-Etxez etxeko laguntza zerbitzua 
indartzea be eskatzen dogu eta 
laguntza sareak zaintzaile edota 

langileentzat.
-Zaintza lanbideari merezidu 
dauan duintasuna emon behar 
jako eta horretarako lan baldintzak 
hobetzea ezinbestekoa da. Etxeko 
langileak lan-erregimen orokorrean 
sartzea be aldarrikatzen dogu. 
-Atzerritartasun legearen desager-
pena derrigorrezkoa da.
-Gizonak interpelatzea gura dogu, 
ez zaintzaren pribilegioari uko 
egin deioen, baizik eta zaintza 
lanetan behingoz! ardurea hartu 
dagien. Zaintza lanak zehar lerro 
moduan (modu transbersalean) 
landutea be behar-beharrezkoa 
da hezkuntzan, osasungintzan eta 
lan eremuetan.

Honegaitik guztiagaitik, zemen-
diaren 30ean mobimentuan par-
te hartzera konbidatzen zaituet: 
Zaintzen sistema publiko komuni-
tario feminista baten alde, Greba 
Orokorra!

  
KARI BASOZABAL ZAMAKONA. 
ARRATIAKO MUGIMENDU FEMINIS-
TAREN PARTAIDEA

ikusten, eta buruan daukaguna-
ri baino ez jako begiratzen, eta, 
zoritxarrez, beste alde batera be-
giratzen dogu, ez dogulako gura 
gure gogamenean gure eroso-
tasun eremutik aterako gaituan 
ezer sartzea. Errazagoa da gauza 
hutsaletan pentsetea, ni lango 
beste ama batzuok pentsetan 
dogun bitartean zelan berresku-
ratu gure umeak eta zelan salbau 
indarkeriaren eta abusuaren atza-
parretatik.

Errazagoa da beste alde batera 
begiratzea, jakina. Ama batzuek 
oheratzeko orduan meditazinoa 
entzuten daben bitartean, nire 
moduko beste batzuei umea 
bortxaz eta poliziaren aurrean 
arrankau euskuen eguneko oihu 
etsiek burrunba egiten deuskue.

Errazagoa da beste alde bate-
ra begiratzea, jakina. Batez be, 
egia absolutuaren poderea eta 
sinismena daukiela pentsetan 
dabenean, lehen mailako justi-
zia daukielako. Baina igoten dan 
guztia jaisten da, ez dot nik esa-
ten, grabedadearen legeak baino, 
eta jaisten danean, garaierearen 
arabera, gogorragoa da golpea. 
Auzitegi Konstituzionalean bu-
rrukan egitea toketan jata, eta 
alabea arrankau eustenen kostu 
guztiak nire gain hartzea, Sergio 
Murillo Corzo diputadu ohiarena 
barne, baina ni ez naz beste alde-
ra begiratzen dauan persona bat, 
ez dot inoz egin, ezta egingo be, 
ez nabe holan hezi gurasoek.

Ez dot amore emongo, bu-
rrukan jarraituko dot eta esaten 
jarraituko dot Euskal Herrian 
haurtzaroa negozio bihurtu da-
bela eta negozio horretan jente 
askok parte hartzean dauala, 
zemendiaren 25ean argazkirako 
pankarta feministearen atzetik 
aterako diran batzuek, tartean. 
Baina gure esku dago hau alda- 
tzea, ez izateko gitxi batzuk bi-
zitza ixten gabizanak gizarte hau 
aldatzeko. Inoz ez da berandu 
betaurreko moreak janzteko, eta 
gure inguruan zer gertatzen dan 
ikusteko ama babesleakaz, gure 
umeakaz eta gure epailetzagaz, 
gure erasotzaileek eurek baino 
oindino gehiago umiliatzen eta 
erruduntzat joten gaituana.

Oldarraldia

AMAIA ESPINOSA

  BEGI TXINDORRA

  LUMATUTEN   ZERTZEAN

Aitortu behar dot gitxitan 
erabili izan dodan berbea 
dala, oldarraldia. Historia-

ren inguruko gertaeraren bat aita- 
tzeko akaso, salaketaren bat egite-
rako orduan, aditz moduan, edo 
modu formalean, baina ez da nire 
eguneroko hiztegian dodan berba 
korrienterik. Egunokaz zoritxarrez, 
eta gure hizkuntzearen defensatik 
hasita, pankarta bihurtu jaku. Asko 
dira egunean-egunean ikusten 
gabizan oldarraldi larriak; askatasu-
na, eskubideak edota Herriak izan 
gura izatearen, herritarren kontra.

Oldarraldia, gerra bihurtuta urte 
batez jasaten dabilena hur senti-
duten dogun Europako Ukrainako 
herritarrak. Hemendik eta ezbairik 
barik, hain hur eta hain urrun sen-
tiduten dogun herriagaz bat egin 
dogu, nahiz eta erantzukizuna edo 
errua norena dan esatean ados 
ipinten ez garan. Urte bat eta gogor- 
tzen, baina emoten dau egutegiko 
orrien antzera atzean ixten goazela. 
Ezin ezer egin? Beste erronka eta 
oldarraldiek aurre hartzean? 

Oldarraldia, oin hilebete Palesti-

nako Hamasek egindakoa eta ol-
darraldi eta txikizinoa bihurtu dana 
palestinarrentzat. Erlijinozko begia 
begiaren truke, gaiztakeriarik go-
renena bihurtuta, mendekua eta 
gorrotoa hartuta herritarren sarras-
kia egunetik egunera handiagoa 
da. Eta hemendik zein munduko 
beste hainbat lekutatik, hara begi-
ra; "azkeneraino joango gara" ber-
bei aurre egitearren, kalera urten, 
agintariei gerra hori gelditu dagiela 
edo beste hainbat ekitaldi burutu-
rik gabiz. Beste ezer ezin egin...? 
Egutegiko orriari bueltea?

Oldarraldiak be Espainian, gober-
nuaren kontra, amnistiaren kontra, 
Herriak hartutako ebatzien kontra 
eta finkatuta egon ei dan alkarbizi- 
tzearen kontra. Horreek dira komu-
nikabideetako azken orduak. Bistan 
aurrean daukaguz oldartzen dira-
nak, itxurea, parafernaria eta izaera 
ezagunak jakuz, baina batek daki 
egia osoa... Eta gazte asko. Deja vu 
bildurgarria niretzat. Beharbada egu-
tegiko orri asko pasauta? Ezin ahaztu 
euskeraz, zaharrak barri esaten dala...

Eta zemendian gagozanez, ezin 
itxi aitatu barik andrek jasaten 
dabezan oldarraldiak. Honeek ez 
daukie datarik, ez dakigu noz hasi 
ziran eta zoritxarrez ezin jakin noz 
amaitutako diran. Egia da andron 
aldetik konzientzia gero eta han-
diagoa dala eta ondo dakigula 
oldarraldia oldarkeria bihurtu dala 
eta ezinbestekoa dala gizarte 
osoaren konpromisoa beronegaz 
amaituteko. Hile honetako zenbait 
ekintza oso lagungarri izango jakuz 
egiturazko oldarkeriaren aurkako 
tresnak eskuratzeko. A! eta amaitu 
arte, ez dagigun inoz orria pasau.

Zemendiak 6, eta dagoeneko, Igorreko kaleetan Gabonetako 
argiak ipini dabez. Udako oporretatik bueltan sarritan esan eta 
entzuten dugu "Gabonak be laster datoz", eta, hori entzundako 

bezainbestetan, nagitsu eta oporraldiaren gozamena amaitu danaren 
etsipenez erantzuten dogu, abenduaren 24a urrun dagoala esanaz.

20 gradutik gorako tenperaturak izan doguzan udagoien honetan, 
ostera, Udalak hasi dira herriak Gabonetarako atontzen, eta, bada 
hilabete turroiak supermerkaduko apaletan ageri dirala. 

Klima aldaketeak bere horretan jarraitzen badau, eta, bai herri-ad-
ministrazinoek eta merkataritzeak be bide beretsuari eusten badeu- 
tsie, ez oso urruneko etorkizunean, Gabonetako argien distirapean, 
Areatzako ugerlekuetan turroia jaten ibiliko gara. Dana, denpora kon-
tua da!

Ainara Arregi

ANGEL LARREA

Palestina (II)

Herri baten sufrimenduaren paradigma,
Palestina, gure bihotzetan zaude aspalditik!
Palestina arabiarra eta musulmana!

Belen, Nablus, Ramala, GAZA... zure hiriak,
lur joriak; uraren eskasiagatik, agortuak.
Errefuxiatu-zelai latzetan egoten beharturik,
zenbat pobrezia, zenbat umilazio!
Etorkizuna, hala ere, zure seme-alabekin egingo da:
ziur, euren lurraldea askea eta duina izango da!
Herritarren harrotasuna eta itxaropena,
azken finean, herriaren libertatea ezagutzeko,
auzo juduekin akordioak betearazteko;
oztopoak asko izan arren, egin aurrera bakean!!

Oharra: 2014ko istiluen ostean idatzi neban begiturako Palestina izenburuko poemea. Hemen dakart 
Palestina II oso-oso antzekoa dan beste poema hau, gaurko palestinarren egoerea dramatikoa dalako.

Tarte hau zeuretzako be dago zabalik, holango sormen-lanak begitun argitaratu gura izan ezkero, eskatu 
egiguzuz argitaratzeko baldintzak begitu@topagunea.com helbidean. 

* Zertzean atalean argitaratzen doguzan testuak, literarioak edota sormenekoak diranez, heltzean diran mo-
duan argitaratuko doguz eta ez doguz gure euskera ereduan ipiniko.

ARANTZAZU/ARTEA

Hilaren 16an, herritarrakaz 
batzarrak egingo dabez 
udal gobernuek 2024ko 
aurrekontuen inguruan

Erredakzinoa

Batzarrotan, udal ordezkariek 
2024ko aurrekontuetarako dau-
kiezan asmoak aurkeztu eta 
ostean, herritarren ekarpenak 
jasoko ditue.

Arantzazun batzarra "ideak eta 
kezkak jasoteko" baliatuko dabe-
la adierazo deutso begituri Asier 
Aburto alkateak. "Holango batza-
rretan ez da urteten proposamen 
edo proiektu handirik, nahiz eta 
etorri ahal diran idea potoloak. 
Kezka txikiak eta holango gauzak 
izaten dira batzarretan jasoten 
doguzanak". 

Hurrengo asteetan hasiko 
dira oposizinoagaz be batzarrak 
egiten, eta egutegia beteten 
bada, abenduaren 26an daukie 
2024ko aurrekontuak bozkatzeko 
asmoa, udaleko osoko bilkuran.

Artea
Artean be egingo dabe batzarra 
aurrekontu asmoak aurkeztuteko 
hilaren 16an. Herritarren ekarpe-
nak idatziz jasoko ditue zemen-
diaren 17tik abenduaren 11ra 

arte alkatetza.artea@bizakia.org 
helbidean edo udaletxean bule-
go ordutegian. Ogasun batzor-
dea zemendiaren 8an batu zan 
lehenengo aldiz eta beste bitan 
be batuko da hilaren 17an, alder-
dientzako be ekarpenak egiteko 
epea hasten danean eta aben-
duaren 14an, egindako ekarpe-
nei erantzuna emoteko. 

Aurrekontuak onartuteko osoko 
bilkurea, abenduaren 27rako 
daukie aurreikusita.

Arantzazun, 18:00etan izango da batzarra Kultur 

Gunean eta Artean, 19:00etan, Kultur Etxean. 

Aurtengo Urruzuno Literatur Lehiaketako 
saridunei aitortza egin eutsen Institutuan 

Erredakzinoa

Arratia BHI Institutuak, aitortza 
ekitaldi bat antolatu eban zemen-
diaren 7an, ikasle sarituen lanari 
errekonozimentua egiteko.

Bertan, berbea hartu eben 
Hezkuntzako Euskara Zerbitzuko 
Alberto Telleriak eta Mikel Urkixo 
idazle eta Institutuko Literatura 
irakasleak, Literaturearen garran-
tzia mahai gaineratzeko. Galder 
Olibares Insitutuko irakasle eta 
zuzendaritzako kideak alkarrizke-
tatu ebazan ikasleak eta ostean, 
lan sarituen zatitxo bana irakurri 
eben Bouzak, Etxezarragak eta 
Gallastegik, udal eta AUMko or-
dezkarien eskuetatik aitortza opa-
riak jaso aurretik. 

Telleriak Urruzuno Literatur Le-
hiaketearen dimensinoa azaltzen 
hasi eban bere berbaldia. Sariak 
garrantzitsuak dirala, kalidadea 
errekonozituten dabelako eta 
"mesedez, zuen lanari meritua 
emon, onak zarielako eta inpor-
tanteak zarielako" eskatu eutsen 
ikasle sarituei. Lehiaketea sortu 
zanetik Arratia Institutuan, 23 sa-
ridun egon dira. Zenbaki handi 
honek Institutuko Literatura irakas-
leen "konpromisoa eta ardurea 
irakurri eta idazteagaz, Literature-
agaz eta gizarteagaz" erakusten 
dauala esan eban Hezkuntzako 
Euskara Zerbitzukoak. Eta lehengo 
eta oingo Literatura irakasleak aita-
tu ebazan, tartean, Juantxu Rekal-
de, Angel Larrea eta Mikel Urkixo.

Andere Bouza, June Etxezarra-

ga eta Enara Gallastegiri beste sa-
ridunakaz izandako egonaldiaren 
inguruko galderak egin eutsen 
eta gazteak pozik agertu ziran 
han ikasi eta bizi izandakoagaz.

Idaztearen garrantzia
Idazteari ez ixteko be eskatu 
eutsen Mikel Urkixo idazle eta 
irakasleak eta idaztearen zergai-
tiak azaldu ebazan banan-banan 
bere berbaldian. Etcheparetik ha-
sita, euskal literaturearen errepa-
so historikoa egin eban, egungo 
idazleengana heldu arte. Litera-
tura "norberaren akats parkatu 
ezin diranak espilu aurrean ipinita 
eta errekako uraren kontra uger 
eginaz" egiten dala esan eban. 
"Batzuek dana idatzita dagoala 
esaten daben honetan, zertarako 
jarraitu idazten?" galdetu eban. 
"Idatzi egin behar da, lehenik 
eta behin, gustukoa dozulako, 
idatzi egin behar da, mundua 
kontatzeko, idatzi egin behar da 

Arratia Institutuko Andere Bouzak, June Etxezarragak eta 

Enara Gallastegik Urruzuno Literatur Lehiaketan saridunak 

izan dira 2023ko edizinoan.

konforme ez gagozalako, idatzi 
egin behar da errebeldeak gara-
lako, idatzi egin behar da idaz-
teak eguneroko bizitzaren me-
diokridadetik aldentzeko aukerea 
emoten deuskulako, idatzi egin 
behar da gauza asko gustuko ez 
doguzalako, idatzi egin behar da 
ez idaztea hauturik errazena da-
lako, idatzi egin behar da idazteak 
norbera ezetuteko balio daualako 
eta idatzi egin behar da letren bi-
dez errealidadea hobeto azaltzen 
dogulako: ederragoa, itsusiagoa, 
errealagoa, justuagoa, mistikoa-
goa, hurbilekoagoa, pasionala-
goa...". Idazteko grina biztutearen 
irakasleen arduraz egin eban ber-
ba gero.

Sarituen lanak
Andere Bouzak Zauria maitasu-
netik poesiagaitik jaso eban Urru-
zuno saria eta poesia ha irakurri 
eban publikoarentzat, ekitaldian. 
June Etxezarragak be poesia saria 
jaso eban Neska nerabe baten 
bizitza zortzi ahapalditan lanagaz 
eta zati bat irakurri eban ekital-
dian. Enara Gallastegik Hasiera 
berri bat narrazinoagaz irabazi 
eban saria eta lehenengo orrial-
dea irakurri eban.

ARRATIA

IGORRE

Gazteak emanzipetako 
tresnak eta informazinoa 
eskainiko ditu Maratuk
Erredakzinoa

Igorreko gazteria zerbitzua dan 
Maratuk, gaur egun gazteek bizi 
dabezan emanzipetako zailta-
sunak kontuan izanda, "aukerak 
eta baliabideak" ezetu arazoteko 
berbaldia antolatu dau. Saioa 
zemendiaren 29an izango da, 
18:00etan, Igorreko Kultur Etxean 
eta GAZ emanzipazinorako zerbi- 
tzuak gidatuko dau saioa.

Bertara, hamazortzi eta hogeta 
hamalau urte bitarteko gazteak 
dagoz deituta eta helburua infor-
mazinoa jasotea da. "Emanzipazi-
noari eta etxebizitza aukeratzeari 
buruzko ebatziak hartzeako be-
harrezkoak diran tresnak eta infor-
mazinoa jasoteko berbaldia da", 
azaldu dabe Maratutik.

GAZ, euskal erakundeek bultza-
tutako emanzipazinorako laguntza 
zerbitzu bat da. Honen helburua, 
2030 urterako, burujaubetu diran 
gazteen tasa handitzeaz gainera, 
batez besteko adina 28 urtera 
bajatutea da. Gaur egun, batez 
besteko adina 31,2 urtekoa da.

IGORRE

Berbalagun-ek ekintza 
bi antolatu ditu ikasturte 
hasikera honetarako
Erredakzinoa

Arratiako AEK-k Areatza, Igorre 
eta Lemoan aurrera daroan Ber-
balagun proiektuaren barruan 
ekintza bi antolatu ditu hurrengo 
hamabostaldirako. Mintzodromoa 
izango da ikasturteko lehenen-
go ekintzea, zemendiaren 23an, 
goizeko 11:30ean Igorreko Ku-
bulu euskaltegian. "Bertan, kafea 
eta bizkotxoa lagun, euskerea 

praktiketako momentu parebakoa 
izango dabe partaideek. Ikasle, 
herritar zein Berbalagun, animau 
zaitez parte hartzera!" adierazo 
dabe AEK-ko kideek.

Parte hartzeako zemendiaren 
22a baino lehen, 662 199 033 
zenbakira deitu edo Euskaltegitik 
pasau eta izena emon behar da.

Bigarren ekintza abenduaren 
1ean izango da arrastiko 18:30ean 
Lasarte Aretoan. Bertan jentea go-

zarazoten urte mordoa daroazan 
Eriz magoak bere magia ikuskizu-
na aurkeztuko dau. "Fantasiazko 
mundu baten murgildu gura dozu? 
Ilusinoa eta magia lagun, dana po-
sible izango da" dinoe antolatzai-
leek. Saioa debaldekoa izango da.

Enara Gallastegi, Andere Bouza eta June Etxezarraga.

IGORRE

Kultur Etxeko bazkide 
txartela merkeagoa izango 
da abenduaren 15era arte
Erredakzinoa

Igorreko Kultur Etxeko bazkide 
izateko urteroko kanpainea mar-
txan dago. Abenduaren 15era arte 
lagun txartela 5 euro merkeago 
izango da. Holan, norbanakoek 
25 euro pagau beharko dabe; fa-
miliako lagun txarteleko 20 euro 
kide bakotxak eta 14 urtetik behe-
rakoentzako prezioa 15 eurokoa 

izango da kanpaineak dirauan 
bitartean. Txartela, 2024ko urtai-
laren 1ean hasi daiteke erabilten.

Lagun-txartelak onura honeek 
dakarz: Lasarte Aretoko ikuskizu-
netan %25eko deskontua, lau film 
eta Lasarte Aretoak aukeratutako 
beste ikuskizun bat debalde ikus-
teko aukerea, IKEko ikastaroetan 
%15eko deskontua eta progra-
mazinoa norbere etxean jasotea.

Etorkizuneko Igorre herritarrakaz egin 
gura dau Bizi Igorren 2030 proiektuak

Erredakzinoa

2016an Igorreko edadeko per-
sonek hasi eben bidea Igorre 
Lagunkoia ekimenagaz, 2021ean 
Eskolako Guraso Elkartea batu 
zan eta oin, herritar guztiei zabal-
du gura jakie. 

Horretarako Udalak 2023ko 
urtailean lizitazinoa atera eta Ma-
raka Koop. Elkarte Txikia, Apitro-
pik eta Ko-garri gizarte barrikun- 
tza erakundeakaz alkarlanean 
dabil Bizi Igorren 2030 proiektua 
garatzen.

Igorre eta igorreztarren beha-
rrizanak eta erronkak definidute-

ko gai moltso nagusi bi izango 
dira prozesuaren hasikeran: 
zaintza, bakardadea, konziliazi-
noa eta zahartzea alde batetik; 
eta ingurugiroa, aldaketa klima-
tikoa eta lehen sektorea, beste-
tik. "Anbizino handiko proiektua 
da, metodologia eta ikuspegi 
barritzailea erabilten dauana. 
Igorreko herritarrak parte hartze-
ra konbidau gura doguz, herriko 
etorkizuna alkarregaz definidu-
ten hasteko aukera polita da-
lako" dino Eider Aldape Maraka 
kooperatibakoak.

Hiru fase
Proiektuak hiru zati nagusi izango 
ditu. Lehenengo fasea abendu-
ra arte izango da eta oin arteko 
herriko egoerea ulertu eta herrita-
rren kezka eta eretxiak entzuteko 
fasea da. Horretarako, zemen-
diaren 16an eta 20an, herritik 
txaleko horidunak egongo dira, 
proiektuaz informetan, eta hila-
ren 23ra arte, galdetegi bat be-
teteko aukerea egongo da. Etxe 
guztietara helduarazoko dabe 

Bizi Igorren 2030 proiektua, Igorre bizigarri, jasangarri eta parte-hartzaile 

baten alde lan egiteko prozesu irekia da, Igorreko etorkizuna herritarrakaz eta 

eragileakaz batera definidu gura dauana. 

Maraka Koop. Elkarte Txikia dabil proiektu hau garatzen, Apitropik eta Ko-garri 

gizarte barrikuntza erakundeakaz alkarlanean. 

IGORRE

ZEBERIO

Berbalagun egitasmoa 
Zeberion be ipiniko dau 
martxan AEK-k
Erredakzinoa

Zemendiaren 17an, 18:00etan, 
eskola zaharrean, AEK-k Berba-
lagun egitasmoa aurkeztuko dau, 
herrian Berbalagun taldeak mar-
txan ipinteko.

Berbalagun egitasmoko parte 
hartzaileak talde txikietan batzean 
dira euskerea praktiketako, dakie-
na hobetuteko eta jente barria 
ezetuteko. Taldekideek eurek 
ebazten dabe non, noz eta zerta-
rako batu; esate baterako, kafea 
hartzeako, paseoan ibilteko... Izan 
be, taldeon helburua, lagun giroan 

euskeraz berba egitea da.
Berbalagun ekimenaren eus-

kerazko mintzapraktikak de-
balde dira eta, taldeak berak 
egiten dituanaz gainera, beste 
hainbat jardueratarako aukerea 
emoten dabe: mintzataldeak, 
familia ekintzak, txangoak, taile-
rrak, mintzodromoak, lehiaketak, 
berbaldiak, mendi urtekerak eta 
astegoienpasak, beste batzuen 
artean. Edade guztietako jentea-
rentzat da eta partaideek zozke-
tetan parte hartzean dabe eta 
deskontuak eta opariak izaten 
ditue.

ZEBERIO

Bertako produktuen azokea 
egingo dabe hilaren 26an

Erredakzinoa

Udalak eta Gorbeialdek, Zeberio eta inguruko neguko produktuak zu-
zenean salduteko azokea antolatu dabe hilaren 26rako. Hamaika sal-
toki egongo dira Zubialden, 10:00etatik 15:00etara, eta bertan, ogia, 
gaztaia, barazkiak eta sasoiko beste produktu asko erosteko aukerea 
egongo da. Azokaz gainera, txosna bat be egongo da.

eskuorri bat eta berau bete eta 
herriko eraikin publikoetan dago-
zan postontzietan bota daiteke. 
Online erantzuteko aukerea be 
badago. 28an, 17:30ean, herritar 
guztiei zabaldutako hausnarketa 
saio parte-hartzailea egingo da 
udaletxe azpiko lokalean. 

Bigarren zatia 2024ko urtaila eta 
zezeila bitartean egingo da, zain-
tza eta ingurugiroaren herritarren 
eta eragileen kezka eta eretxiak 
oinarri hartuta. 2030eko mugara 
begira helburu bi definiduko dira, 
"denporan mugatuak eta neurga-
rriak, errealistak, eta sektore askori 
eragiten deutsienak".

Zezeila eta maiatza bitartean, 
aurrekoa lortzeako proiektuak 
sortuko dira era parte-hartzailean, 
eragileakaz alkarlanean. Proiek- 
tuok epemuga zehatza izango 
dabe eta prozesuaren ebaluaketa 
kualitatibo eta kuantitatiboa egin-
go da.

Ondoren, maiatza eta gara-
garrilaren bitartean, proiektua-
ren emaitzak eta balorazinoa 
aurkeztuko dira eta hurrengo 
pausuak zehaztuteko eragileen 
partaidetzea sustatzen segiduko 
dabe.

Bizi Igorren
Bizi Igorren 2030 proiektuaren 
abiapuntua, 2016an jubiladu tal-
de bat alkartu eta Udalagaz batera 
Hiri Lagunkoiak ekimena Igorrera 
ekarri gura izan ebenean dago. 
Ordutik Lagunkoitasun Diagnos-
tikoa eta Plana garatu ditue. Bizi 
Igorre ereferenteetako bat izan 
zan erkidegoan eta 2017an, To-
ronton (Kanada) mundu mailan 
erakutsi zan proiektua zahartzeari 
buruzko nazinoarteko kongresu 
baten. 

2021ean, proiektuak dimen-
sino handiago bat hartzeako 
beharra ikusi zan eta eskolako 
Guraso Elkartea integrau eben 
prozesuan. Kutsadura, adinarte-
kotasuna, digitalizazinoa eta bes-
telako hainbat gairen inguruan 
hausnartu eta ekintza zehatzak 
bideratu ziran adinarteko talde 
honetatik.

Prozesuaren inpaktua ikusita, he-
rrira zabaltzea eta potentziala han-
ditzea izan zan hurrengo pausua.

Argazkia: Gorbeia Euskadi.

Indarkeria matxista bikarioa salatuteko 
elkarretaratzea egin zan Igorren
Erredakzinoa

Zemendiaren 9an, konzentrazi-
noa egin eben Igorre eta inguruko 
herrietatik joandako 80 bat lagu-
nek, egun bi lehenago gertatutako 
zazpi urteko Lizarrako umearen 
hilketea indarkeria matxista bika-
rioa dala salatuteko -hau da, aitak 
umea hil ebala amari min egite-
ko- eta hildakoaren senideei eta 
lagunei alkartasuna adierazoteko.

Euskal Herriko Mugimendu Fe-
ministaren datuen arabera, Liza-
rrako umeagaz, 12 dira, 2013tik 
hona, indarkeria matxista bika-
rioak Euskal Herrian hil dituan 
umeak. Aurten, indarkeria matxis-
tearen ondorioz gertatuako bos-
garren hildakoa izan zan umea. 
Horregaitik, "indarkeria matxistea 
lehen mailako arazo politikotzat" 
hartzea eskatu eta aurre egiteko 
"benetako neurriak" hartzea exiji-

du eben bertaratutakoek.

Durangoko epaitegira
Aurreko egunean, zemendiak 8, 
"Erasotzaile bat ez da aita ona!" 
lelopean, Arratiako hainbat lagu-

ARRATIA

Grebara deitzeako argazki 
kolektiboa egin eban 
Arratiako Mugimendu 
Feministak Artean

Erredakzinoa

Greba azalduteko erabiliko dan 
bideorako grabazinoa be egin 
eben bertan.

Greba orokor feministeagaz 
danon bizitzak erdigunean ipintea 
aldarrikatuko da, danon zaintzeko 
eta zainduak izateko eskubidea. 
Horretarako, egungo zaintza sis-
temea gainditu, indarrean dagoan 

zaintzaren merkantilizazinoagaz 
amaitu eta sistema publiko-komu-
nitario feminista bat eregi behar 
dala aldarrikatzen dabe deitzaileek. 
Greba "eraldaketa prozesu honen 
pausu bat baino ez da eta bertan 
Euskal Herriko gehiengo sozial eta 
sindikalak adostutako Herri akor-
dioa aurrera eroatea eskatzen da. 
Han, epe laburrerako eta luzerako 
erronkak zehazten dira".

nek, genero indarkeriatik bizirik 
ateratako Arteako andra bateri 
eta bere umeari alkartasuna 
erakusteko Durangoko epaitegira 
lagundu eutsien, umearen kusto-
dia ebazteko epaiketara.

ARRATIA

Arratiako Mugimendu Feministak deituta hainbat 

lagun batu ziran zemendiaren 5ean Arteako plazan 

argazki baten bidez zemendiaren 30eko Greba 

Orokor Feministarako deialdia egiteko. 

ZEANURI

Zeanuriko Udalean eskola 
garraiorako dirulaguntzak eskatu 
daitekez abenduaren 1era arte

Erredakzinoa

Plaza eta auzoen arteko joan-eto-
rriak diruz lagunduten dauz Zea-
nuriko Udalak, eskola garraiorik 
izan ez eta ikasketa ofizial baten 
matrikulauta dagozan herritarrak. 
Eskaerak abenduaren 1era arte 
aurkeztu daitekez udaletxean.

Dirulaguntzak eskatuteko, Zea- 
nurin erroldatuta egon behar 
da eta 16 urte baino gehiago 
izan behar dira. 2022-2023 eta 
2023-2024 ikasturteetako ma-

trikulea eta ordutegia aurkeztu 
behar dira.

IV. Azoka Solidariorako bilketea egiten 
segiduko dabe hilaren 16an eta 30ean

IGORRE

Erredakzinoa

Hilaren 16ean eta 30ean egongo 
dira Elkartasun Begiradak alkar-
teko kideak Lehendakari Agirren, 
gero abenduko azokan saltzeako, 
jostailu, liburu, mozorro eta bes-
telakoak batzean.

Laugarrenez egingo dau Igo-
rreko Azoka Solidarioa Elkartasun 
Begiradak alkarte igorreztarrak. 
Aurreko edizinoetan legez, le-
henengo bilketea egingo da he-
rritarren artean eta lortzean dan 
guztia salmentan ipiniko da gero, 
azoka egunean. Aurreko urtean, 
minbizidun umeakaz lan egiten 
dauan Aspanovas alkarteak eroan 
ebazan irabaziak, 2.500 euro. 

Aurten, Efela alkartearentzako 
izango dira irabaziak, aniztasun 
funtzionaldun personakaz dabi-
len Igorreko alkartea.

Jostailuak, liburuak, motxilak, 
mozorroak eta abar eskatu ditue 
eta honeek, hilaren 2an ixteko 

aukerea egon zan, zemendiaren 
16an eta 30ean be itxi ahalko dira 
arrastian zehar, Lehendakari Agirre 
kalean ipiniko daben postuan, au-
tobusaren geltoki ostean. Azokea 
ostera, abenduaren 15ean egingo 
da arrastiz, leku berean.

Argazkia: Inocencio Goikuria.

ARANTZAZU

Umeak aterpean egoteko eta 
olgetako lekua zabalik

Erredakzinoa

Zemendiaren 6an zabaldu ebazan 
ateak barriro, Arantzazuko uda-
letxeko kamarako umeentzako 
jolaslekuak. Leku "atsegina da, 
egurrezkoa eta epela" alkatearen 
esanetan, eta jostailuak eta libu-
ruak dagoz bertan. Liburutegiko 
ordutegian dago zabalik; hau da, 
astelehenetik barikura, 17:00eta-
tik 19:00etara. Umeak nagusi ba-
ten ardurapean egon behar dira.

Arantzazun 8 urte baino gitxiagoko 

24 ume dagoz eta ume horreei, ba-
tez be neguan, olgau eta egon ahal 
izateko leku bat eskaini gura eutsen 
Udalak. "Garai baten, hor goian egon 
zan jolaslekua. Orduko umeak etor-
ten ziran bertara, baita gurasoak be 
eta alkar ezetuten eben. Horregaitik 
berreskuratu dogu idea hori: umeei 
eskaintzeko leku bat astebarruan 
jolastu eta egon ahal izateko, eta 
umeek eta nagusiek alkar ezetuteko. 
Izan be, helburua herria egitea da" 
azaldu deutso begituri Asier Aburto 
Arantzazuko alkateak. 

ZEANURI

Asterriako jaiak ate joka

Erredakzinoa

Zemendiaren 24an, barikua 
18:00etan hasiko dira Asterriako 
jaiak. Gero, 19:00etan, burdina-
zko ugaraxoaren ahoan txapak sar- 
tzeako euren trebetasuna erakus-
teko aukerea izango dabe Igel 
Txapelketan. Gauean, 21:30ean, 
auzo afaria egongo da, izena hi-
laren 22ra orduko emon behar 
da 636 378 870 telefonoan, eta 
ostean mahai-jokoak eta kantuak 
egongo dira.

Hurrengo egunean ostera, hilak 
25, 18:30ean, Julen Etxebarria mo-
tozerragaz eta Mikel Etxebarria ardi 

mozten ibiliko dira Asterrian klasiko 
bihurtu dan biko desafioan. On-
doren, herri-kirolek hartuko dabe 
protagonismoa. 19:00etan, harria 
tirituteko desafioaren ordua izango 
da. Gaueko jantzaldiaren aurretik, 
20:30ean, odoloste janagaz inda-
rrak barriztauko dabez bertaratu-
takoek eta 21:00etan, Jainaga eta 
Narbaizak ipiniko dabe jantza giroa. 
Ostean musikea egongo da.

Zemendiaren 30a, San Andres 
eguna da eta egun horretan ermi-
tan mezea egongo da 19:00etan. 
Osteko txokolate beroak amaie-
rea emogo deutsee Asterriako 
jaiei. 

Argazkia: Itziar Etxebarria.

Ehunka herritar batu ziran Palestinaren 
alde egindako elkarretaratzeetan

ARRATIA, ZEBERIO

Erredakzinoa

Gernika-Palestina herri ekimenak 
deituta, Gazako sarraskia gelditu 
lemapean, elkarretaratzeak egin 
ziran zemendiaren 7an Euskal 
Herri osoan udaletxe aurreetan. 
Arratian eta Zeberion be, guzti-
ra 370 lagun inguru batu ziran 
euren herrietako konzentrazi-
noetan: Areatzan (54), Artean 
(50), Bedian (12), Diman (55), 
Igorren (50), Lemoan (50), Zea-
nurin (48) eta Zeberion (50).

Elkarretaratzeak Palestinako 
herriari alkartasuna adierazoteko 
eta Israelek Gazan egiten dabilen 
sarraskia geldituteko konponbide 
politiko baten alde izan ziran. 
Izan be, hilebete eta aste betean 
Israelgo armadak 10.000 perso-
natik gora hil ditu; tartean milaka 
ume, eta hori salatuteko eta na-
zinoarteko erakundeei hori gel-
ditzeko inplikazinoa eskatuteko 
urten ziran milaka euskal herritar 
kalera protesta egiten. Arteako elkarretaratzea goiko argazkian eta Zeberiokoa behekoan.

txean. Etxeko lanak eta zaintzan 
aditua dan Matxalen Legarreta 
Igorreko soziologia ikertzaileak, 
LAB sindikatuko Begoñe Marki-
nak, Marta Chuc zaintza langileak 
eta ELA sindikatuko Katia Henri-
quezek osotuten dabe mahaia. 
Bertan, zemendiaren 30eko 
Greba Feminista Orokorraren 
ildora, oingo zaintza sistemea-
ren baliobakotasuna aztertu eta 
zaintza sistema justuago baten 
alde egingo da.

Hurrengo egunean, eguaztena, 
hilak 22, hitzordua Lemoan izan-
go da, 19:30ean, Kotxepin Kultur 
Etxean. Galiziako Sto Xeito Pro-
duccionesek, Feminissimas an- 
tzezlana ekarriko dau. Komedia 
honek, feminismoa oso modu 
diferentean ulertuteko aspaldiko 
hiru lagunek Kongresu Feminista 
baten topo egin dabela dauka 
abiapuntutzat. Feminismo erra-
dikala, liberala eta queer teoriaren 
jarraitzaileak dira protagonistak 
eta horrek norberaren buruaren 
gainean barre egiteko eta teoria 
eta praktikearen artean dagoan 
tartearen gainean hausnartze-
ko aukerea emongo dau. Xavier 
Castiñeiraren zuzendaritzapean, 
Ana Fernandez, Noelia Blanco 
eta Stephy Llaryora aktoreek gor-
puztuko dabez Esther F. Carrode-
guasek sortutako personaiak.

Zineforuma egongo da hurren-
go egunean, 18:00etan, Zeanu-
riko Arkotxa gelan, Mustang pe-
likulearen inguruan.

Hurrengo egunean, hilak 24, 
Bedian eta Diman dagoz ekin- 
tzak. Bediakoa, Visibilizando la 
violencia de género izenpeko 
solasaldia izango da 17:30etik 
19:00etara, Udal Liburutegian, 
18 urtetik gorako andrentzat. 
Diman, barriz, Atx Teatroren, To-
miris antzezlana ikusteko aukerea 

Mobilizazinoei jagokienean, he-
rrietan konzentrazinoak egongo 
dira. Euskal Herriko Mugimendu 
Feministak uriburuetan egingo di-
ran manifestazinoetara batzeako 
deialdia egiten dau Arratiakoak: 
Gasteizen 12:30ean, San Anto-
netik urtengo da manifestazinoa 
eta Bilbon, 18:00etan, Jesusen 
Bihotza plazatik.

Dokumentalak, antzerkia eta 
mahai-inguruak
Zemendiaren 25aren harira, kar-
tel bateratuko lehenengo ekin- 
tza Arantzazun izango da hilaren 
17an, barikuan, 18:30ean, Kultur 
Gunean. Bizkaian badittun lema-
pean, Gaittun alkarteak itsasalde 
eta nekazal inguruko andren bi-
zimoduak erakutsiko ditu. Argazki 
erakusketan, andra baserritarren 
bizimodua eta lanak erakusten 
dira eta Gemma Arrugaetak zu-
zendutako Itsasoan gaittun doku-
mentalak berbea emoten deutse 
Bizkaiko itsasertzari lotuta da-
gozan lanpostuak eta lanbideak 
dituen andrei. Guztira, 18 andrek 
euren lanaren bizipenak eta ba-
lorazinoak kontetan ditue, baita 
zelan eragin deutsen gizonak 
nagusi diran munduan biziteak. 
Baserrian eta itsasaldean, "errea-
lidadea zein izan dan eta apur bat 
mito matriarkal horreek haustea" 
daukie helburu erakusketeak eta 
dokumentalak Amagoia Villanue-
va AUMko Bardintasun Teknika-
riaren arabera. Gaittun alkarteko 
Iratxe Martinez bertan izango da 
hurreratutakoakaz barriketaldi-
txoa egiteko.

Zaintza sistemea berbagai har- 
tzean dauan mahai-ingurua egon-
go da hurrengo martitzenean, hilak 
21, 18:30ean, Areatzako udale-

Erredakzinoa

ZEMENDIAREN 25A

Indarkeria matxisteari kontra egiteko 
kultur ekintza ugari antolatu ditue Arratian

Lekuan lekuko helburuez gainera, mundu mailan, helburu nagusia Mugimendu Feministarentzat andrek indarkeria 

bako bizitzak bizi ahal izatea da. Zemendiaren 25a, andren kontrako indarkeria ezabatzeko nazinoarteko eguna da 

eta horren harira, urtero lez, Arratiako talde feministek, andra taldeek eta erakundeek sensibilizazinoa bilatzen daben 

jarduera kultural ugari eta mobilizazinoetarako deialdia egin dabe kartel bateratuan, "Indarkeria matxistarik gabeko 

bizitzak. Bizirik, aske eta antolatuta" lemapean.

"Zemendiaren 25ean, 

indarkeria bako bizitza 

libereak bizi ahal izatea 

bada aldarria, 30ean, 

zaintza eskubide 

kolektiboaren aldekoa 

izango da burrukea, 

Greba Feminista 

Orokorraren bitartez"

egongo da 19:00etan, frontoian. 
Tomiris mendeku zilegiaren gai-
neko bakarkako ikuskizuna da. 
Ardatz nagusitzat indarkeria ma-
txistea dauka eta errealidadea eta 
fikzinoa buztartzen dira istorioan. 
"Gordin bezain sensuala, erreal 
bezain fantastikoa, zorrotz bezain 
zolia" da antzezlan hau, Atx Tea-
trokoen arabera. 

Sorgin-ehiza izan zan femini-
zidioaren gainean hausnartzeko 
baina baita barre egiteko aukerea 
izango da hilaren 26an, domekan, 
Arteako Kultur Etxean 18:30ean, 
Virginia Imaz pailazoaren Ake-
larre ikuskizunagaz. Feminizidio 
historikoaz eta gaurkoaz jarduteaz 
gainera, zahartzaroari kantu egiten 
deutso Imazek lan honetan.

Hurrengo egunean, hilak 27, 
Emma Larretaren Invisibles ikus-
kizuna eta ostean solasaldia 
egongo dira Igorreko Lasarte 
Aretoan, 18:30ean. Lanak in-
darkeriaren benetako biktimei 
emoten deutse ahotsa, "egoera 
emozionalen ibilbidea eginaz eta 
estereotipoak apurtzen lagun-
duz". Lanaren egile eta aktore 
lanetan diharduan Emma Larre-
tak berak eraso larri bat bizi izan 
eban eta hori izan zan inspirazino 
iturria lan honetarako. 

Zeberion be hainbat ekintza 
prestatu ditue, indarkeria ma-
txistearen kontra sensibilizetako. 
Holan, hilaren 18an, 11:00etan, 
umeen sexu abusuak prebeni-
duteko sensibilizazino berbaldia 
egongo da; eguenean, hilak 
23, 18:30ean, Volar dokumen-
tala eskainiko da; barikuan, 
19:30ean Zeanuriko Etzanderak 
jantza taldeak emonaldia egingo 
dau eta 25ean, elkarretaratzea 
egingo dabe indarkeria matxistea 
txarresteko.

Beste ekintzak
Kartel bateratuko ekintzak ez dira 
bakarrak izango hile honetan 
andren kontrako indarkeriagaz 
amaituteko preminaz sensibilize-
tan saiatuko diranak; izan be, alde 
batetik, talde feministek hainbat 
ekitaldi antolatu ditue dataren in-
guruan eta bestetik, ohiko agenda 
kulturala, morez jantziko da.

Holan, esate baterako, Igorre-
ko Zineklubak, Mounia Meddour 
zuzendari aljeriarraren Papicha, 
sueños de libertad pelikulea es-
kainiko dau zemendiaren 16an, 
20:00etan Lasarte Aretoan. Filma 
1990eko hamarkadan girotuta 
dago eta kontetan dau Aljeriako 
egoerea soziopolitikoa okertu 
ahala, andren askatasuna mu-
rriztuz doala baina Nedjma pro-
tagonisteak ez dituala onartuko 
debekuak eta bere askatasuna 
eta independentziaren alde egin-
go dauala burrukan, moda desfile 
bat antolatuz.

Hurrengo egunean be, Area- 
tzan, Udalak Familia kontziliazioa 
antzerkiaren bidez egitasmoa 
aurkeztuko dau 17:00etan uda-
letxean. 

Hilaren 24an, Poesia Hega-
laria taldeak eskainiko dauan 
poesia eta musika saioa, andren 
kontrako indarkeria ezabatzeko 
nazinoarteko egunaren harira 
izango da Igorreko Liburutegian. 
Domeketako zineak, zemendia-
ren 26an, 19:00etan, O corno 
pelikulea dakar Lasarte Aretora. 
Pelikula honek kontetan deusku 
andra baten bidaia bizirik irauteko 
eta askatasun bila.

Zemendiaren 30ean Greba 
Feminista Orokorra
Mobimentu feministearen nazi-
noarteko agendan zemendiaren 
25eko data garrantzitsua bada, 
gurean, aurtengo zemendian, 
badago mobimentu feministeak 
egindako beste deialdi bat mobi-
lizazinoetarako. 25ean, indarkeria 
bako bizitza libreak bizi ahal iza-
tea bada aldarria, 30ean, zaintza 
eskubide kolektiboaren aldekoa 
izango da burrukea, Greba Fe-
minista Orokorraren bitartez. 
Hori dala-ta, Arratiako Mugimen-
du Feministak grebara deitzeaz 
gainera, hainbat bilera egin ditu 
grebaren gaineko informazinoa 
partekatzeko.

Holan, zemendiaren 10ean, 
Gazte Asanblada irekia eta argaz- 
kia egin zan Igorreko Kiñu Gazte-
txean eta 13an, Lemoako Karabie 
Gaztetxean, informazino batzarra. 
Hilaren 15ean be, Diman, gre-

barako pankartea atondu eta 
herrian kartelak ipini eta diptikoak 
zabaldu ziran. 

Talde feministek, herrietan ba- 
tzar informatiboak egiten jarraitu-
ten dabe hamabostaldi honetan 
be. Holan, hilaren 16an, 18:30etik 
19:00etara, Kafrangak talde femi-
nisteak grebaren gaineko batzar 
informatiboa egingo dau Eta Ar-
tean zer? izenpean Kultur Etxean, 
hurrengo egunean, zemendiak 
17, 18:30ean, Orratzak neska* tal-

de gazte feministeagaz solasaldia 
egongo da Areatzako Laminetxe 
Gaztetxean eta grebaren gainean 
berba egiteko tartea egongo da, 
19an ostera, Arratiako neska* 
gazteek agerraldi irekia egingo 
dabe 17:00etan Lemoako Plaza 
Gorrian, Greba Feminista Oroko-
rrera batzeako deia egiteko. Baita, 
"gizonak, instituzino publikoak eta 
enpresa pribaduak seinaletako, 
eta zaintza eskubide kolektiboa 
aldarrikatuteko" be.

UNDURRAGAKO URTEGIAK 50 URTE

Undurragako urtegiak 50 urte bete ditu

Zeanurin kokatzen dan Undurragako urtegiak 50 urte bete ditu hile honetan. Uren bonbeoa egiten lehenagotik hasi 

baziran be, Bilbao Bizkaia Ur Partzuergoaren liburuetan adierazoten danez, "presatik ubidera ura lehen aldiz 1973ko 

zemendiaren 6an bialdu zan".

1970 eta 1973 urteen artean luza-
tu ziran urtegia eregiteko obrak eta 
lanak egiteaz OSEPSA enpresea ar-
duratu zan, Rafael Benavente Sáez-
en poiektuan oinarrituz. Kostua 
227.084.166 pezetakoa izan zan.

Obrak hasi aurretik eta hasi os-
tean be, apurka-apurka Undurraga 
eta Alkiber auzuneetan bizi ziran 
zeanuriztarrek euren etxebizitzak itxi 
behar izan ebezan eta herriko bes-
te etxebizitza batzuetara edo beste 
herri batzuetara joan behar izan zi-
ran bizitera. Gogorra izan zan undu-
rragatarrentzat eta alkibertarrentzat 
euren betiko etxebizitzetatik alde 
egin beharra.

Undurragako urtegia honako 
helburu honegaz eregi zan: Bilbo 
Handia hornitzen dauan Venta 
Altako (Arrigorriaga) araztegira ura 
bialtzea. Urtegiak 1.850.000 metro 
kubiko ur biltzeako eukierea dauka 
eta Arratia eta Barazar erreken eta 

Jon Urutxurtu beste erreka txiki batzuen urak har- 
tzean ditu; honeez gain Urrunaga 
eta Uribarri-Ganboa arabar urte-
gietatik, lurpeko ubide baten bidez, 
Undurraga auzoan dagoan Barazar 
zentral hidrolektrikora –1958an 
Francok inaugurau eban– bidal- 
tzen diran urak be hartzean ditu. 
Barazar zentral hidroelektrikoaren 
turbinetatik igarotako urak Arratia 
errekara doaz, Undurragako pre-
san biltzeako. Hemendik tutuerien 
bidez eroaten dira Venta Altako 
araztegira. Baina, aurretik tutuetatik 
doan ur hori eta bere indarra pre-
searen aurrez aurre dagoan zentral 
hidroelektriko txiki batetik –1998ko 
urri bigarrenean ipini zan martxan– 
igaroko dira, argindarra ekoizteko.

2018an Bilbao Bizkaia Ur Par- 
tzuergoak Undurragako presearen 
by-passa ipini eban martxan: 1,3 
kilometroko lurpeko galeria da eta 
urtegiaren ezkerraldetik igaroten 
da. Partzuergotik dinoenez, by-pass 
honek gerta daiteken edozein ez-

beharren aurrean Bilboko metropoli 
eremuko hornidura bermea indar- 
tzen dau eta presearen segurtasu-
na nabarmen hobetzen dau. Obra 
hau 2014ko urri lehenengoan hasi 
zan eta 11.722.330,49 euroko in-
bersinoa izan eban.

Urtegiaren beste balio batzuk
Urtegiak eta bere inguruak balio 
paisajistiko eta naturalistiko balio- 
tsuak eskaintzen ditu, eta aisial-
dirako eskaintzen dituan aukerak 
ondo kudeatuz Zeanurirako gune 
onuragarria izan daiteke.

Bere uretan hainbat arrain bizi 
da eta kotoa danez, arrantza sasoia 

zabaltzen danean arrantzaleak hu-
rreratzen dira bertara. 

Udagoienean eta negu aldean 
mota desbardinetako hegaztiak 
geratzen dira urtegian: ahateak, an- 
tzarak, ubarroiak, lertxoinak... Oin 
modan dagoan birdinga praktike-
tako leku egokia da eta ondo egon-
go litzateke horretarako behatoki 
batzuk jartzea.

Inguruak eskaintzen dauan eder-
tasuna dala-ta, ez dira gitxi gune 
honetan zehar oinez zein bizikletaz 
paseoan ibilten diranak; gainera 
2019. urtean egurrezko pasare-
la bat zabaldu zan eta urtegia bi 
aldeetatik inguratu daiteke. Dana 

dala, ibilbidea ondo seinalizatzea 
falta da.

Ibilbidean zehar eta inguruko 
beste toki batzuetan hainbat zugatz 
mota ikus daitekez eta ez litzateke 
txarto egongo espezie desbardinak 
identifiketako karteltxoak ipintea.

50. urtebetetzea aprobetxauz, 
Bilbao Bizkaia Ur Partzuergoak eta 
Zeanuriko Udalak, alkarlanean, 
aukera ederra daukie urtegiak eta 
bere inguruak eskaintzen dabezan 
posibilidade potentzialak aztertze-
ko eta, aldi berean, Undurraga eta 
Alkiber auzoetan euren etxebizitzak 
ixtera behartuta topau ziranei erre-
konozimentua egiteko.

Lemoatx Trail mendi lasterketea 
jokatuko da hilaren 19an herriko 
historiari lotutako parajeetatik

MENDI LASTERKETEA

Lasterketa egunean, jai giroa egon-
go da herrian, musikea, taloak eta 
kirol materialaren salmahaiakaz.

Ganzabal Mendi Taldeko Iñigo 
Gonzalez Laskibarrek azaldu deutsaz 
begituri lasterketearen zehaztasunak.

Ze espektatiba daukazuez zaz- 
pigarren edizino honetarako?
Parte-hartze handia espero dogu. 
Martxa luzea urrietan bete zan eta 
lasterketa modalidade bietan be ia 
beteta dago partaideen kopurua. 
Martxa laburrerako barriz, martxa 
familiarra danez, azkenengo astean 
emoten dau jenteak izena, egural-
diaren iragarpena kontuan hartuta. 
Itxaron egiten dabe.

Igaz, 900 personara heldu ginan 
eta 900era heltzea erraz ikusten 
dogu. Gehienezko muga 1.000ean 
dago eta ez gara urrun ibiliko.
Arratiarrakaz batera beste leku 
batzuetako lasterkariak be 
egongo dira, ezta?
Lemoatx Trail Bizkaiko Mendi Las-
terketako Ligan dago eta lasterke-
tari gehienak ingurukoak izan arren, 
Durangaldetik, Bilbotik eta Barakal-
dotik be etorten dira batzuk. Baita 
Gipuzkoatik, Iruñealdeatik, Iparral-
detik eta Kantabriatik be, besteak 
beste. Lasterketeak izena hartu dau 
eta gero eta jente gehiago dator 
kanpotik. Baieztatuta daukaguzan 
korrikalarien artean aitatuko neu-
kez, Oihana Azkorbebeitia, urtero 
etorten dana, eta Ander Iñarra. Biak 
Merrell taldekoak.
Lemoatx Trailen parte hartzean 
dabenek errepetidu egiten 
dabe orduan. Zer dauka berezi 
Lemoatx Trail-eko ibilbideak?
Ahalegindu gara gurdiek antxina 
erabilten eben bideak errekupere-
tan. Ibilbide osoak daukaz ezaugarri 
historikoak, herriaren Historiagaz 
lotutakoak. Holan, lehenengo kilo-
metroetan, Larrabeiti auzora daroan 
zubi erromatarragaz egiten dogu 
topo. Gero, basora sartzean gara 
antxina baserritarrek erabilten eben 
berreskuratutako bidezidorretatik. 
Ibilbidetik gorantza jarraituz, Aramo- 

tzera heltzeako metro batzuk falta 
diranean, Pagotxuetako (511 m) 
tontorra dago. Tontorra alde batera 
itxiz, Aramotz auzora heldu eta Be-
latxikietako bidea hartzean dogu. 
Belatxikietako tontorretik, ibilbideko 
zatirik teknikoenean, Legarmendiko 
karsta ikusi daikegu. Barriro Ara-
motzera bajatu aurretik, beheran- 
tza goazala Elorriaga auzoa dago. 
Bertan, III. eta IV. mendeko "gizon-
harri" erromatarrak ikusi daitekez. 
Antxinako bidezidorretatik herrira 
heltzean gara barriro. Lemoatxara 
daroan aldatz gogorra hartuko dogu 
gero eta Lemoatxan, herriko historia-
gaz egiten dogu topo. 1937ko Ge-
rra Zibileko errastuak ikusiko doguz, 
berreskuratu diran lubaki guztietatik 
pasauz. Beherantzako bidea hartu 
eta herriko kanposantuko atzekalde-
tik, itxita dagoan harrobira heltzean 
gara. Hortik San Inazio auzora eta 
jarraian helmugara, herriko eskolan. 
Ibilbide ederra izateaz gaine-
ra, herrian be giro ona egoten 
da, ezta?
Bai, jai giroa egoten da. Aurten be 
egongo dira salmahaiak mendiko 
materiala eta erropak saltzeako, ta-
logilea be egongo da eta musikea. 
Lemotx Trail lasterketak Etiketa 
Berdea dauka. Horrek ekarri 
dau aldaketarik antolaketan?
Aldaketa handirik ez, ze Ganzabal 
Mendi Taldetik jaiotakoa da Lemoatx 
Trail eta natureagazko konpromiso, 
konzientzia eta errespetuagaz jaio 
zan. Etiketa Berdea konpromiso bat 
da, bardintasunean, jasangarritasu-
nean, eta alkartasunean oinarritu-
takoa, eta alde horretatik ez deusku 
suposatu gauza handirik. Esate 

baterako, lehenago be, ibilbideak 
marketako, marka biodegradagarriak 
erabili izan doguz.

Baina hobetu egin dogu aurten. 
Ez dogunez hondakinik sortu gura, 
aurten derrigortuko jakie parte har- 
tzaileei euren edalontzia eroatera. 
Holango lasterketa batek, jente 
askoren lan handia behar dau, 
ezta?
Bai, lantalde handia daukagu, bo-
luntario talde handia. Aurten zaz-
pigarren edizinoa da eta hasikeran 
baino errazagoa da prestatzea, le-
henengo edizinoan, lasterketea 16 
kilometrokoa eta partaideak laure-
hun baino gitxiago izan arren. 

Boluntarioen lana azpimarratu 
gurako neuke. Eurak barik ezin da 
aurrera atera holango lasterketa bat. 
Aurreko urtean, 88 boluntario egon 
ziran, eta aurten be hortik ibiliko da. 
Lasterketa aurretik eta egun berean 
egiten dabe lan. Lehenengotik, 
ibilbideko zati batzuk garbituten 
doguz; hiru egun lehenago, hasten 
gara ibilbidea marketan, eta gero 
lasterketa egunean, ekitaldi guztiko 
materiala eta muntaia egiten lagun-
duten dabe. Behin lasterketa hasita, 
bakotxa bere puntuan ipinten da: 
korrikalariak ez galtzeako, bideku-
rutzeak erreforzau egiten doguz eta. 
Eurak barik ezin izango zan ekitaldi 
honek daukan emaitza lortu.

Martxa txikerrean egoten dan par-
te hartzea be aitatu gurako neuke. 
Herriaren erantzuna %100ekoa da. 
8 kilometro dira, eskolatik urten eta 
Lemoatxako lubakiak ikusi eta buel-
tea. San Inazio auzotik be pasetan 
gara. Hasikera gogor bat dauka: al-
datza, baina merezidu dau.

Arratia Ak Soduperen kontra urri bigarrenean jokatutako partidua.

Ganzabal Mendi Taldeak antolatutako Lemoatx Trail mendi lasterketea jokatuko da 

hilaren 19an. Lasterketa bi dira. Lasterketa luzeak 24,2 kilometro eta 1.300 metroko 

desnibela dauka; baita martxa luzeak be, ibilbide bera daukie eta. Lasterketa 

laburrak, 16,4 kilometro eta 910 metroko desnibela dauka, eta lasterketa luzearen 

hasikerako ibilbide bera dauka. Martxa laburrak barriz, 8,3 kilometroko ibilbidea 

dauka, lasterketa eta martxa luzearen ibilbidearen bigarren partetik doana. 

FUTBOLA

Gizonezkoen Arratia A 
bosgarren postuan dago
Gizonezkoen Arratia Ak atzen minutuetan sartutako 

hiru golei esker 3-1 irabazi eban Somorrostroren 

kontra hilaren 11n Urbietan jokatutako atzen 

jardunaldian.

Gizonezkoen Arratia Ak hilaren 
11ko arrastian jokatu eban So-
morrostro A taldearen kontra eta 
aurreko hiru partiduak bardindu 
ostean 3-1 irabazi eban. Arratia 
0-1 galtzean hasi zan baina 89 
eta 90 minutuetan sartu ebazan 3 
golak etxeko taldeak eta garaipena 
lortu. Aurreko partidua husna bar-
dindu eban etxetik kanpo Bermeo 
taldearen kontra. Zortzi jardunaldi-
ren ostean 13 puntu ditu Igorreko 
taldeak eta bosgarren postuan 
dago sailkapenean. Datorren par-
tidua etxetik kanpo jokatuko dau 
Iurretako taldearen kontra hilaren 
18an, arrastiko 17:00etan.

Gizonezkoen Arratia B taldeak 
be 11ko arrastian jokatu eban 
Durangon Ezkurdi A taldearen 
kontra eta denporaldiko bigarren 
garaipena lortu eban 1-2 irabazi-
ta. Aurreko astegoieneko partidua 
0-2 galdu eban etxean Sondika A 
taldearen kontra. Zortzi jardunal-
diren ostean 8 puntu ditu Arratiak 
eta hamabigarren postuan dago 
oin, jatsiera postuak itxita. Dato-
rren partidua Urbietan jokatuko 
dau sailkapeneko atzen postuan 
dagoan Gernika Bren kontra hila-
ren 18an, arrastiko 15:45ean.

Andrazkoen Arratia A taldeak 
hilaren 12ko goizean jokatu eban 
Valladoliden Parquesol taldearen 
kontra eta galdu barik bost par-
tidu egin ostean 1-0 galdu eban 
talde arratiarrak. Aurreko egunean 
joan ziran arratiarrak eta gaua 
egin eben Valladoliden. Aurreko 

Erredakzinoa jardunaldian 3-0 irabazi eban mo-
mentu haretan bigarren postuan 
egoan Añorga taldearen kontra. 
10 jardunaldiren ostean Arratia 
zazpigarren postuan dago 17 
puntugaz. Datorren astegoienean 
deskantsua daukie eta hilaren 25-
26ko astegoienean jokatuko dabe 
hamaikagarren jardunaldiko par-
tidua, etxetik kanpo hau be, UD 
Logroñes taldearen kontra.

Andrazkoen Arratia B taldeak 
hilaren 11n jokatu eban etxetik 
kanpo Adiskideak taldearen kon-
tra eta aurreko astegoienean egin 
eban lez, erraz irabazi eban par-
tidua 1-7ko emaitzeagaz. Aurreko 
astegoienean 10-0 irabazi eban 
Plentziaren kontra. Sei jardunaldi-
ren ostean 8 puntu ditu Arratiak 
eta sailkapeneko zortzigarren 
postuan dago. Datorren partidua 
Urbietan jokatuko dau Berrio-
Otxoa A taldearen kontra hilaren 
18an, arrastiko 18:15ean.

Lemoako Harrobi
Hilaren 11ko arrastian jokatu 
eban Lemoako taldeak Arlonagu-
sian Usansoloko Umore Ona A 
taldearen kontra eta atsedenera 
1-0 heldu baziran be bigarrenean 
bardindu egin eban Umore Onak. 
Aurreko partidua 3-1 galdu eban 
etxetik kanpo Ermua A taldea-
ren kontra. Zortzi jardunaldiren 
ostean 11 puntu ditu Lemoako 
Harrobik eta zazpigarren postuan 
dago. Datorren partidua etxetik 
kanpo jokatuko dau Urduliz B 
taldearen kontra hilaren 19an, 
arrastiko 18:30ean.

Lemoako klubeko hamabost pelotarik 
hartuko dabe parte Bartzelonan estadu 
mailako andren binakako txapelketan

PELOTEA

Gipuzkoa, Nafarroa, Errioxa, Va-
lentzia eta, jakina, Bartzelonako 
pelotariak neurtuko dira, kirolean 
eta batez be pelotan, andren es-
kubideak aldarrikatzeko sortutako 
txapelketan. Txapelketea, zemen-
diaren 18 eta 19an jokatuko da, 
1992ko Joko Olinpikoetarako egin 
zan frontoian. Ruben Belokik urrea 
lortu eban frontoi horretan. 

Txapelketearen zehaztasunak 
Mikel Aurrekoetxea Amuriza, 
entrenatzaile eta kudeatzaileak 
emon deutsaz begituri.

Federazino askotako pelotariek 
hartuko dabe parte Bartzelo-
nako txapelketan. Zelan joka-
tuko da?
Binakakoa izango da. Oindino ez 
deuskue bialdu txapelketako or-
dutegi eta bikote antolakuntzea, 
baina hurrengo egunetan bialduko 
deuskuela esan deuskue. Esan 
behar da aukera polita izango dala 
gure pelotarientzat, ze frontoi hori 
Bartzelonako 1992ko Olinpideta-
rako egin zan eta bertan, Belokik, 
Imanol Agirre arratiarrak eta beste 
jokalari mitiko batzuek jokatu eben. 
Historikoa da. Eta bertan izango 
dira Lemoako klubeko 14 eta 16 
urte bitarteko, 15 neska pelotari.

Gure bidaia zemendiaren 17an 

Erredakzinoa

Pelotari gehien eroango dituan kluba Lemoako Esku Pilota Taldea izango da.

hasiko da. Arrastiko 14:30ean ur-
tengo gara Lemoatik Bartzelona-
rantza. Txapelketako lehenengo 
fasea hurrengo egunean jokatuko 
da: ligaxkak. Eta domeka goizean, 
bigarren faseko partiduak joka-
tuko dira: laurdenak, finalaurre-
koak eta finala. Espero dogu gure 
pelotariak bigarren fase horretara 
heltzea, baina ez bagara heltzean 
be bertan egongo gara ikusten, 
eta beste pelotariak animetan.
Zelan sortu zan txapelketa 
honetan jokatuteko aukerea?
Bartzelonako Euskal Pilota Fede-
razinoa hartu-emonetan ipini zan 
beste autonomia erkidegoetako 
pelota federazinoakaz; gure ka-
suan, Bizkaiko Federazinoagaz, 
eta Bizkaiko Federazinoa, gugaz 
ipini zan hartu-emonetan, Le-
moako klubagaz, Bartzelonako 

txapelketan parte hartzeako. 
Lemoako Esku Pilota Taldeak 

18 bat neska pelotari ditu. Eta 
esango neuke Bizkaia mailan le-
henengoetarikoak garala kopuru 
horretara heltzean eta Euskal He-
rrian erreferente handienetakoa. 
Eta baiezkoa emon geuntsan 
Bizkaiko Federazinoari pentsetan 
dogulako guk andren pelotan ba-
daukagula indarra, eta txapelketa 
horretan egon gura dogulako. 

Txapelketearen helburua, kiro-
lean eta batez be euskal pelotan, 
andren eskubideak aldarrikatutea 
da. Oin dala hamarkada bat baino 
gitxiagora arte, andrek ezin eben 
euskal pelota federauan jokatu, bai 
eskola kirolan baina ez federauan, 
baina apurka-apurka persona as-
koren indar eta ilusinoagaz burruka 
hori irabazi egin da. Txapelketan, 

hainbat autonomia erkidegotako 
klubetako pelotariak egongo dira: 
Bizkaikoak, Gipuzkoakoak, Bar- 
tzelonakoak, nafarrak, Errioxakoak, 
Valentziakoak... Han, andra pelo-
tariak batu, hartu-emonak sortu 
eta pelotea sustatuteko pausuak 
egingo dabez.
Oin arte lortutakoaz konzien-
te eta aurrera egiteko bideak 
zabalduz, ezta?
Bai. Nik uste dot txapelketa honek 
bideak zabalduko dituala. Bai pe-
lotarien artean, bai federazinoen 
artean, eta bai entrenatzaile eta 
kudeatzaileen artean be hartu-
emonak sortuko dira-ta. Hartu-
emon horreek urtean zehar ez 
galtzean eta garatuten saiatuko 
gara. Eta akaso, hurrengoan po-
sible izango da txapelketa hori, 
Lemoan egitea. 

Bidaia hori, astegoien hori, 
talde moduan egitea, oso garran-
tzitsua da. Aitatu gura dot gure 
kluba pelota udalekuak egin di-
tuan lehenengoetariko kluba izan 
dala. Astegoienpasa bat izan zan 
ikasturte amaieran eta hau be 
antzera hartzean dogu.
Talde handia zoazie, hama-
bost pelotari! 
Bai. Eta honegaz espero doguna 
da andren pelotea bultzatzea, eta 
aldarrikatzea Lemoako Esku Pilo-
ta Taldea egiten dabilen indarra 
andren pelotearen alde eta eus-
kal pelotearen alde, orokorrean. 

Azkenengo hamarkadetan gure 
kluba asko handituten dabil. Beti 
izan da oso klub indartsu eta 
potentea. Edo holan hartu dabe 
Euskal Herri mailan pelotari onak 
urten diralako hemendik; baina 
kasu honetan, pelotari onak atera-
teaz gainera, parte-hartze aktiboa-
goa sustatu gura dogu, eta espero 
dogu indar eta ilusino hori beste 
klub batzuei be transmitidutea.

Bartzelonan "dana 
emoteko prest" dagoz 
Lemoako jokalariak
Lemoako Esku Pilota Taldeak, 14 eta 16 urte bitarteko 15 

jokalarigaz hartuko dau parte, zemendiaren 18 eta 19an, 

Bartzelonako Vall d'Hebron frontoian jokatuko dan estadu 

mailako andren Binakako Euskal Pelota Txapelketan.

Maialen Gaston Barroeta eta Ma-
len Mena Aldekoa dira Bartzelo-
nara joango diran jokalarietako bi. 
Euren gaztetasuna gorabehera, 
ez da lehenengo aldia txapelketa 
bat jokatzen dabena, biek jokatu 
izan dabe-ta, Emakume Masters 
Cup-eko torneoren bat. Bartzelo-
nara joateko bezperetan, urduri 
baina ilusinoz beterik dagoz Le-

Erredakzinoa moako pelotariak.

Txapelketa baten zuen lehe-
nengo esperientzia izan ez 
arren, txapelketa hau berezia 
da ezta? Zeintzuk dira zuen 
sensazinoak?
Maialen Gaston: Bai. Biok 
jokatu dogu Emakume Masters 
Cup-ean eta han be maila oneko 
pelotariak dagoz. Jokatu dogun 
lehenengo urtea izan da eta, nire 

ustez, oso ondo. Maila bastante 
ona daukagu.
Malen Mena: Bai, hainbat tor-
neotan jokatu dogu baina Bartze-
lonakoa oso desbardina da, sano 
berezia... Ni oso urduri nago.
Irabazteko esperantzeagaz 
zoazie? Zelan ikusten dozuez 
zeuen buruak?
M.G.: Ni prest nago jokatu eta 
dana emoteko. Irabazten bado-
gu, itzel, eta ez badogu irabazten, 
ondo pasetan goaz.
M.M.: Nik uste dot Lemoako 
Esku Pilota Taldean oso maila al-
tua dagoala, eta garanez pelotari 

kopuru handienetakoa daroan 
kluba... Ni oso harro nago klub 
honetan jokatuteaz.
Zelan doaz entrenamentuak?
M.G.: Entrenetan dogu pelotan 
astelehen eta eguaztenetan eta 
martitzenetan, "fisikoa" deritxana 
daukagu. 
M.M.: Maialenek esan dauan 
moduan, martitzenetan fisikoa 
daukagu eta ni oso pozik nago ho-
rregaz. Andren entrenamentuetan 
fisikoa aurten hasi da. Ea segidu-
ten dauan aurrerantzean! ze, nire 
ustez, esku pelotan maila ona lor-
tuteko, fisikoa oso inportantea da.

Malen Mena eta Maialen Gaston.

KIROLAK

Kirol asteak 
aurrera darrai 
Lemoan

Aste erdian hasi da hilaren biga-
rren hamabostaldia eta Lemoako 
kirol eta ariketa fisikoaren astean, 
oin arte jarduera ugari egin diran 
arren, hainbat dagoz egiteko, 
batez be zapatu-domekan. Za-
patuan, batez be ume eta gaz-
tetxoentzako kirolak egongo dira 
kiroldegian eta eskolan eta do-
mekan, hilak 19, Ganzabal Mendi 
Taldeak antolatutako Lemoatx 
Trail-aren zazpigarren edizinoak 
emongo deutso amaierea astea-
ri. Lasterketa bi eta mendi martxa 
bi izango dira eta jai giro ederra 
egongo da herrian. 1.000 lagu-
nek emon dabe izena.

Zemendiak 16, eguena
19:00etan, 16 urtetik gorakoentzat 
Lemoako Binakako I. Pentatloia 
kiroldegian.

Zemendiak 17, barikua
18:30ean, eguraldiak lagundu 
ezkero, Durundibarri Dantza Tal-
dearen eskutik, Dantzan Plazaz 
Plaza, Plaza Gorrian.

Zemendiak 18, zapatua 
09:00etatik 13:00etara, 12 eta 
16 urte bitartekoentzat padela 
eta frontenisa kiroldegian.
11:00etan, HH2 eta DBH4ko 
bitartekoentzat, IV. Duatloi Txikia 
eta 7 urtetik gorakoentzat bizikle-
ta ginkanea ikastetxean.
16:30ean, Lemoako pelotarien 
erakustaldia kiroldegian eta mu-
sikea, pintxo-potea, errifak eta 
sariak.

Zemendiak 19, domekea
Lemoatx Trail. 08:00retan, mendi 
martxa luzea (24 kilometro).
09:15ean, lasterketa luzea (24 
kilometro).
10:00etan, lasterketa laburra (16 
kilometro).
10:45ean, mendi martxa laburra 
(8 kilometro).

Erredakzinoa

Papicha, sueños de libertad 
pelikulea proiektauko da 
Igorreko Zineklubean

ZINEKLUBA

Zemendiaren 16an, 20:00etan 
izango da Igorreko Zineklubak 
emongo dauan ikasturteko bi-
garren filma, bertan karteldegitik 
kanpo dagoan pelikula interes-
garriren bat eskaintzen da hilean 
behin, Lasarte Aretoan.

Mounia Meddour (Mosku, 
1978) zuzendariaren 2019ko Pa-
picha, sueños de libertad peliku-
lea izango da zemendian ikusi 
ahal izango dana. Meddour zi-
nema eta dokumental zuzendari 
frantziar-aljeriarra da. 2019an 
estreinau eban bere lehen film 
luzea, Papicha, sueños de liber-
tad, Aljeriako 90eko hamarkadan 
"Hamarkada baltza" deitutakoan 
burrukatu eta eutsi eben andra 

Erredakzinoa aljeriarren omenez.
Sinopsiak dinoanez, "Nedjmak 

18 urte ditu eta Aljerreko uniber-
sidade urian bizi da. Estilista iza-
tea dauka amets, eta ez dau gura 
Aljeriako gerra zibileko gertaera 
tragikoek bizimodu normala egi-
tea eta gauean Wassila lagunagaz 
urtetea eragozterik. Ilunabarrean, 
uriko alanbre-hesiaren sareen ar-
tean barreiatzen da bere lagunik 
onenakaz, bere sorkuntzak "papi-
cha" aljeriarrei saltzean deutsien 
diskotekara joateko. Herrialdearen 
egoera politiko eta sozialak okerre-
ra egiten dau eten barik. Nedjmak 
uko egiten deutso erradikalen de-
bekuak onartzeari, eta bere aska-
tasunaren eta independentziaren 
alde burrukatzea ebazten dau, 
moda desfile bat antolatuz".

IKUSKIZUNA

Kutxa artean ikuskizuna 
Igorreko Kultur Etxean
Erredakzinoa

Hilaren 24an, arrastiko 18:00etan 
egongo da Teatro Paraiso Antzer-
kiaren Kutxa artean umeentzako 
ikuskizunaz gozatezko aukerea 
Lasarte Aretoan. 5 euroko prezioa 
daukie sarrerek. Bazkideek doban 
ikusteko aukerea eukiko dabe.

Ikuskizun honek jolasaz goza- 
tzera, lagunarteko zailtasunak gain-
ditzera eta, beste gizaki batzuekaz 
batera, edozein amets lor daiteke-
la irudikatzera gonbidatzen gaitu. 

Kutxa artean ikuskizunak mun-
dua abentura handiak biziteko 
kutxa handi bat dala iradokitzen 
dau, eszenalekua, Teatro Parai-
so Antzerkiarentzat 45 urteko 
ibilbidean izan dan legez.

"Umorez betetako istorio ho-
netan kutxa batzuetan bizi diran 

lagun bik leku ameslarietarako 
bidaiak imajinatzen dabez, euren 
sormen harrigarria dala-ta. Euren 
bizitza, jolasaren, bizikidetzaren, 
eguneroko burruken eta adiski-
detzeen artean pasetan da.

Bartolomeus eta Komino pozik 
bizi dira alkarren ondoan egotea-
gaitik, kutxak lapurtzen deutsiezan 
eta bien arteko adiskidetasuna za-
lantzan ipinten dauan hirugarren 
personaia bat agertu arte.

Alkarregaz topauko dabe, egun 
batean zoriontsu izan ziran leku-
ra bueltetako bidea, baliotsuena 
geratu jakiela ikustean: adiskide-
tasuna eta imajinetako gaitasuna.

Antzerki familiarraren klasiko 
bat Europako dramaturgia garai-
kidean, Teatro Paraiso Antzerkia-
ren proiektu artistikoaren meta-
fora be izan dana".

Musika 
eta poesia 
errezitaldia 
Igorreko 
liburutegian

POESIA

Igorreko Poesia hegalaria tal-
deak musika eta poesia errezi-
taldi bat eskainiko dau zemen-
diaren 24an, 20:00etan, Igorreko 
Liburutegian.

Pablo Cabañas, Ana Juez, Iker 
Allur, Jorge Trueba, Raquel Bar-
tolome eta Irune Elexpek har-
tuko dabe parte emonaldian.

Gainerako literatuta generoen 
aldean, poesiari garrantzia gitxi 
emoten jakola eretxita, sortu 
zan Igorren Poesia Hegalaria 
taldea. "Gure inguruan holango 
proiektu bat egiten dan lehen 
aldia da eta horregaitik ahalegin 
berezia egiten da giro erakarga-
rria eta inguratzailea sortzeako, 
material personalak eta sorme-
na erabiliz. Holan interes eta 
ilusinoz, jarduera interesgarriak 
egin daitekezala erakutsi da" 
azaldu eutsan martian begituri 
Irune Elexpe taldekoak. Topake-
ta poetiko bakotxean mikrofo-
noa gura duanaren esku ipinten 
dabe, norberaren edo beste egi-
le batzuen poesia errezitetako, 
eta oingo saio honetan be holan 
izango da.

Erredakzinoa

GAZTETXEAK

Kiñu Gaztetxearen 
okupazinoaren 
hamargarren urteurrena 
ospatuko da X. Rokupan
Erredakzinoa

Hileon, hamar urte bete dira lehe-
nengo gazteak gaur Kiñu Gaztetxea 
dan eraikinera sartu eta okupau 
ebenetik. Ordutik, urtez urte anto-
latu dabe Rokupa jaiadia. Ezaugarri 
nagusiak, musika talde guztietan 
andren parte-hartzea bermatutea 
eta kontzertuak tabernetan egitea 
izan dira. Gitxi gorabehera, holan 
jarraituko dau izaten X. Rokupak, 
baina hamargarrena izanda, es-
kaintzea handitu dabe Igorreko 
gaztetxekoek hilaren 17 eta 18rako.

Okupazinoaren urteurrena dala-
ta, Kiñu Gaztetxeko asanbladeak 
adierazo dau: "Sabadell Bankuaren 
eta epaileen mehatxu artean, ezin 
jakin amets honek zenbat iraungo 
dauan". Izan be, gaztetxearen kon-
trako epaiketea aurtengo kursoan 

izan daitekeala uste dabe. Beraz, 
gogorarazo dabe, "gozatu eta bu-
rrukatuteko urtea" dala eta "amets 
honetako ateak zabalik manteni-
duteko, Arratiako gazteriaren inda-
rra" beharko dabela.

Zemendiak 17, barikua
19:30ean, IZARE poesia akustikoa 
Axular Herriko Tabernan.

Zemendiak 18, zapatua
12:00etan, asanbladako lehen 
belaunaldiaren mahai-ingurua 
Axular Herriko Tabernan.
14:30ean, bazkaria Kiñu Gazte-
txean. Sarrerak Axular eta Kuku-
man hilaren 16ra arte (5 euro).
18:00etan, Ane Lindane umoregi-
lea Kukuman.
19:00etan, bafle-poteoa herritik.
21:00etan, kontzertuak Kiñu Gaz-

tetxean: Eire, Amooma, Gora Eto-
rri eta DJ Matxinada.

2000ko hamarkadea bueltan 
Karabien
Zemendiaren 24an, barikua, 
2000ko hamarkadako giroa 
bueltauko da garai horreek be 
ezetu ebazan Lemoako Karabie 
Gaztetxera. Gauez izango da jaia, 
21:00etatik aurrera, eta hamarka-
da haretako jai estiloan jantzita 
joateko deia egin dabe, lehiaketea 
be egingo da-ta. 22:00etan barriz, 
karaokea egongo da eta gero Pa-
txeta Sound System-ek jarraituko 
dau gauagaz. "Photocalla, pon- 
txea, "mamarratxeoa" eta sorpre-
sa gehiago" promestu ditue.

Kalejirak eta kontzertuak 
egongo dira musikearen 
eguna ospatuteko

ZEZILI DEUNA

Zezili Deuna, musikearen zain-
dariaren eguna da hilaren 22an, 
eguaztena, eta horren harira, 
kontzertu, kalejira eta musika 
emonaldiak egongo dira hurren-
go egunotan. Holan, Arratiako 
Musika Eskoleak eta Zeanuriko 
koruak kaleak hartuko ditue eta 
Igorreko Luis Iruarrizaga Abes-
batzak eta Areatzako Bandak, 
kontzertuak eskainiko ditue, bes-
teak beste.

Zeanurin aurreko zapatuan 
ospatuko dabe musika zain-
dariaren eguna. Zemendiaren 
18an, Zeanuriko korua kalean 
ibiliko da kantuan eguerdiko 
12:00etatik aurrera eta ondoren 
bazkaria egingo dabe.

Artean, Santa Zezilia bigarre-
nean, hilak 23, ospatuko dabe 
eguna. Hori dala-ta, 18:30ean, 

Erredakzinoa Arratiako Musika Eskolako 5 
eta 10 urte bitarteko ikasleek 
kalejirea egingo dabe eta euren 
errepertorioko pieza bat joko 
dabe frontoian. Irakasleek beste 
pieza bat jo eta ostean, trikitixen 
soinuagaz txokolatea egongo da 
hurreratzen diranentzat.

Kontzertuak
Ospakizun gehienak baina, zapa-
tuan, hilak 25, izango dira. Egun 
horretan, 19:30ean, Areatzako 
Bandaren kontzertua egongo da 
Areatzako eleizan. 

Zapatu horretan bertan, Igo-
rreko eleizan, 20:00etan, Luis 
Iruarrizaga Abesbatzak eta Bil-
boko Sanfran Koruek kontzertua 
eskainiko dabe. Miren Zubieta-
ren zuzendaritzapean kantauko 
dau Luis Iruarrizaga Abesbatzak, 
Marta Diaz Iriondo pianojoleak 
lagunduta.

ANTZERKIA

Kortxoaren dilema 
antzezlana hilaren 17an 
Lasarte Aretoan

Erredakzinoa

Egilea ezaguna da gurean, Pa-
txo Telleriak idatzi dau-ta gidoia. 
Zuzendari beharrak Mireia Gabi-
londorenak izan dira eta antzezle 
lanetan Tartean Teatroako Patxo 
Telleria bera eta Mikel Martinez 
izango dira. Bazkideek doban 
ikusteko aukerea izango dabe, 
besteek 8 eurotan erosi ahal 
izango dabe sarrerea. 

Sinopsia
Irakaslea (70 urte) jubilaua da, 
ezkertiarra, polemikoa eta itzal 
handikoa. Pronostiko txarreko 
minbizia dauka, baina sendatze-
ko aukerea sortu da ezustean. 

Udagoieneko lehenengo antzezlana 

taularatuko dabe zemendiaren 17an 

gaueko 20:00etan Lasarte Aretoan, 

aurreko eguneko Arriaga Antzokiko 

estreinaldiaren osteko lehenengoa. 

Bertsolari Txapelketako 
atzen finalaurrea Lemoan 
izango da hilaren 25ean

BERTSOLARITZEA

Txapelketako sei kanporaketak 
jokatu ostean, bosgarrena Igo-
rren izan zan, ebatzita geratu 
dira finalaurrekoak. Zemendia-
ren 11n izan zan lehenengoa, 
Berrizen eta 25ean Lemoan 
izango da atzena. 

Lekeitioko zemendiaren 1eko 
atzen kanporaketearen ostean, 
osotu zan finalaurrekoetan 
kantatuko daben bertsolarien 
zerrendea. Sei kanporakete-
tako irabazleak eta puntuazinoz 
lehen bostak gehituko jakiez 
igaztik zuzenean sailkatu ziran 
beste zazpi bertsolariei. Holan 
geratu dira finalaurrekoak.

Zemendiaren 11n, Berrizko 
Olakueta frontoian, 17:00etan: 
Aitor Etxebarriazarraga Gabiola, 
Gorka Pagonabarraga Agorria, 
Xabat Galletebeitia Abaroa, Iru-
ri Altzerreka Martinez, Eneko 
Abasolo Txabarri "Abarkas" eta 
Koldo Gezuraga Seijidok kantau 
eben. 

Zemendiaren 18an, Santur-
tziko Serantes kultur aretoan, 
17:00etan: Aitor Bizkarra Ruiz, 
Jone Uria Albizuri, Mikel Goirie-

Erredakzinoa na Larrazabal, Unai Mendiburu 
Valor, Bittor Altube Sarrionandia 
eta Txaber Altube Sarrionandia 
izango dira bertsolariak.

Zemendiaren 25ean, Lemoako 
udal kiroldegian, 17:00etan: Ne-
rea Ibarzabal Salegi, Onintza 
Enbeita Maguregi, Ibai Amillategi 
Omaetxebarria, Oihana Bartra 
Arenas, Josune Aramendi Perez 
eta Aissa Intxausti Aburruza 
ibiliko dira bertsotan. Lemoako 
saioaren ostean jakingo dira, 
abenduaren 16ko arrastian, Bil-
bao Arenan jokatuko dan fina-
leko parte-hartzaileak. Lemoako 
saioko irabazleak finalerako pa-
sea lortuko dau. Beste guztiek 
puntuazinoaren arabera eukiko 
dabe finalera pasetako aukerea.

Finalaurreetan egin beharreko 
lanak honeek dira:
-Hiruna bertso ofiziotan, zortziko 
nagusian.
-Hiruna bertso ofiziotan, zor-
tziko txikian.
-Hiruna bertso ofiziotan, hama-
rreko txikian.
-Ganbarako lana: puntua emon-
da bertso bi zortziko txikian eta 
gaia emonda, hiru bertso, doinu 
eta neurri librean. 

Dimako eskolako umeek gaztaina eguna 
ospatu eben Indusin urri bigarrenaren 31n 

DUNBA

Dimako eskolako 
LH6. mailako ikasleak

2023ko urri bigarrenaren 31n 
gaztaina eguna ospatu genduan 
Dimako eskolako ikasleek. Gaztai-
na eguna Indusin izan genduan. 
LH6ko ikasleek antolatu genduan 
egun osoa. 

Indusira bidean hostoen jolas 
bat prestatu genduan. Geletan 
hosto desbardinen irudiak ba-
nandu genduzan eta honeek 
topau eta izena ipintea eskatu 
jakien ikasleei. Horrezaz gainera, 
ibilbidean zehar topautako zabo-

rra batzean ibili ginan.
Basoan lekutxo baten geratu eta 

han hamaiketakoa jan genduan.
Indusira heltzean, olgetan ibili 

ginan. Eskaladea, ginkanea, ha-
rrapaketa, instrumentuak jo eta 
abar, egin genduan.

Ikasle ohi bi eta guraso batzuk be 
etorri ziran eskaladan laguntzera.

Geroxeago, (guk) LH6koek, 
prestatutako ginkanan parte har-
tu genduan. Jolasean hainbat 
pista estali ziran. Pista bakotxak 
ekintza bat egitea eskatzen eban. 
Ginkanan, eskolako ikasleak na-
hastuta (LH1etik LH6ra ) parte 
hartu eben; guztira 5 talde. Talde 
honeen izenak mitologiagaz lotu-
ta egozan. Amaieran saria gaztai-
na erreak izan ziran.

Ondoren bazkaldu genduan. 

Segiduan kontzertu labur bat izan 
genduan, eskolako ikasleek ekarri-
tako musika tresnakaz. Bitartean, 
gaztainak jan genduzan. Arpegiak 
margotutekoak ginan baina, den-
poreak harrapatu ginduzan.

Egun hau ez zan posible 
izango, ikasle ohi batzuek barik, 
urtero gaztainak erreten deusku-
zan andrearen laguntzea barik, 
Indusira heltzean lagundu deus-
kun gizon baten laguntzea barik 
eta Guraso Elkartearen laguntzea 
barik. Eskerrik asko!

Aberats ospetsu batek osasun 
sistema publikoari dohaintzan 
emon deutsan erradioterapia 
ekipamentu batean tratamentua 
hartu daike. Eretxi publikoak go-
raipatu egin dau donazino hau. 
Bakan batzuk, ostera, gaitzetsi 
egin dabe. Honeen artean dago 
irakasle zaharra. Oin ebatzi latza 
hartu behar dau: bere printzi-
pioakazko leiala izan eta bizitza 
salbatzeari uko egin; ala prakak 
jaitsi eta filantropoari eperdian 
pot egin.

Gaur hartu dau ebatzia. Publiko-
ki iragartera doan momentuan, 
bere ikasle (60 urte) izandako bat 
agertuko da ezustean. Aspaldiko 
kontuak garbitzera dator.

Umorez 
sorginen 
estereotipoak 
behera botako 
ditu Virginia 
Imazek Artean

IKUSKIZUNA

Zemendiaren 26an, 18:30ean, 
Arteako Kultur Etxean egongo da 
Oihulari Klown taldeko Virginia 
Imaz Akelarre lanagaz.

Gai asko landuten dauz Imaz 
pailazoak Akelarren: begizkoa, 
deabruagazko tratuak, sorginke-
riak eta sorgin-ehiza, tartean, 
ikuspegi feministeagaz eta za-
hartzaroari kantu eginaz. 

Sorginak "gizon barik biziten 
ikasi edo ebatzi eben andrak zi-
ran" eta feminizidio historiko ho-
nen gainean eta gaurkoaren gai-
nean hausnartuten da Akelarren. 
Sorginaren azaleko estereoti-
poak andrakanako etenbako in-
darkeria eskutaten dauala adie-
razoten dau lan honetan. 

Erredakzinoa

Lemoako kiroldegian izango dan bertso-saioko kartela.



austarrimenditaldea@gmail.com helbidean, 
665 735 054 edo 656 415 597 telefonoan 
edo lokalean 17an, 20:00etatik 21:00etara.

Zemendiak 17
ARANTZAZU
16:30ean, Bizkaiak badittun argazki 
erakusketea; 18:30ean, Itsasoan gaittun 
dokumentala eta Iratxe Martinez Gaittun 
alkarteko kideagaz barriketaldia Kultur 
Gunean.
AREATZA
17:00etan, Familia kontziliazioa 
antzerkiaren bidez egitasmoa aurkeztuteko 
batzarra udaletxean. Izen-emotea https://
labur.eus/WwhTQ estekan.

18:30ean, zemendiaren 30eko Greba 
Feminista Orokorraren gaineko solasaldia 
Orratzak neska* gazte taldeagaz batera 
Laminetxe Gaztetxean.
ARTEA
20:00etan, Jai Batzordearen batzarra 
Kultur Etxean.
IGORRE
19:30ean, X. Rokupa. IZARE poesia 
musikatua Axular Herriko Tabernan.

20:00etan, antzerkia, Tartean Teatroaren 
Kortxoaren dilema Lasarte Aretoan. 
LEMOA
Kirol eta ariketa fisikoaren astea. 
Eguraldiak lagundu ezkero, 18:30ean, 
Durundibarri Dantza Taldearen eskutik, 
Dantzan Plazaz Plaza, Plaza Gorrian.
ZEBERIO
18:00etan, Berbalagun egitasmoaren 
aurkezpena eskola zaharrean.

Zemendiak 18
AREATZA
11:30etik 13:30era, zeramika ekintza 
Buztinola tailerrean. Izena aldez aurretik 
emon 615 731 182 telefonoan.

20:30ean, Tequilas Moonrise taldearen 
kontzertua The Quiet Corner tabernan.
BEDIA
18:00etan, pobreziaren kontrako 
eguneko ekitaldia frontoian: batutako 
dirua jasoko dauan proiektuaren 
aurkezpena: korua, jantzak, antzerkia, 
musikea, zozketea eta txokolatea. 
DIMA
10:00etan, neska gazteentzako 

bazkaria frontoian.
IGORRE
San Andres jaiak Urkizun. 12:00etan, 
mezea eta ostean herriko trikitilariak eta 
barauskarria.

20:00etan, Luis Iruarrizaga Abesbatza 
eta Bilboko Sanfran Korueren kontzertua 
Andramari eleizan. Pianojolea: Marta Diaz 
Iriondo; zuzendaria: Miren Zubieta Egia.
LEMOA
17:00etan, Bizkaiko Bertsolari Txapelketako 
atzen finalaurrekoa. Aissa Intxausti 
Aburruza, Ibai Amillategi Ormaetxebarria, 
Josune Aramendi Perez, Nerea Ibarzabal 
Salegi, Oihana Bartra Arenas eta Onintza 
Enbeita Maguregi. Kiroldegian.
ZEANURI
San Andres jaiak Asterrian. 18:30ean, Julen 
Etxebarria motozerragaz eta Mikel Etxebarria 
ardi mozten biko desafioan; 19:00etan, 
harria tirituteko desafioa; 20:30ean, odoloste 
jana; 21:00etan, jantzaldia Jainaga eta 
Narbaizagaz; ostean, musikea.
ZEBERIO
08:30ean, Austarrik antolatuta mendi 
urtekerea. Larrabetzu-Bizkargi-Morga.

Zemendiak 26
ARTEA
18:30ean, Oihulari Klown-en Akelarre 
ikuskizuna, Virginia Imaz. Kultur Etxean.
IGORRE
17:00etan, zinea, La patrulla canina: la 
superpelícula; 19:30ean, O corno Lasarte 
Aretoan.
ZEBERIO
10:00etatik 15:00etara, Udalak eta 
Gorbeialdek antolatuta, Neguko Azoka 
Zubialden.

Zemendiak 27
IGORRE
18:30ean, Emma Larretaren Invisibles 
dokumentala eta berbaldia Lasarten.

Zemendiak 28
IGORRE
17:30etik 19:30era, Elda Barreroren 
Arteterapia ikastaroaren saioa Kultur Etxean.

17:30ean, Bizi Igorren 2030. 
Hausnarketa saio parte-hartzailea. 
Udaletxe azpiko lokaletan.

Zemendiak 29
ARTEA
19:00etan, Irakurleen Txokoa. Goiatz 
Labandibarren Bekatua. Kultur Etxean.
IGORRE
18:00etan, 18 eta 34 urte bitartekoentzat 
Etxebizitza eta gazteak. Aukerak eta 
baliabideak ezagutu Kultur Etxean.

Zemendiak 30
IGORRE
Arrastian, Azokoa Solidariorako gauzak 
batuko dauz Elkartasun Begiradak taldeak 
Lehendakari Agirre kaleko autobus 
geralekuaren atzean.
ZEANURI
San Andres jaiak Asterrian. 19:00etan, 
mezea; ostean, txokolatea; 20:00etan, 
jaien amaierea.

AGENDEA

Zemendiak 16
ARANTZAZU
18:00etan, 2024ko aurrekontuetarako 
batzarra Kultur Gunean.
AREATZA
Hilaren 22ra arte, gazteek etxebizitzak 
alokatzeko udal dirulaguntzak eskatzeko 
epea udaletxean edo udal webgunean.
ARTEA
18:30ean, Greba Feminista Orokorraren 
gaineko batzar informatiboa. Eta Artean 
zer? Kultur Etxeko Aretoan.

19:00etan, 2024ko aurrekontuetarako 
herri batzarra Kultur Etxean.
BEDIA
16:30etik 19:30era, hilaren 17ra 
arte, Tolosako Gabonetako azokara 
urtekerarako izen-emotea. Urtekera 
eguna abenduaren 16a da; 
Gabonetako Postalen Lehiaketan 
parte hartzeako aukerea. Oinarriak 
liburutegian eta udaletxean; Udalak 
antolatutako ikastaroetan plaza libreak 
beteteko aukerea; Bilboko Gabonetako 
Umeen Parkera joateko izen-emotea. 
Urtekerea abenduaren 29an izango 
da eta Gasteizko City Jump-era joateko 
izen-emotea. Urtekerea urtailaren 3an 
izango da. Liburutegian.

16:30etik 19:30era, hilaren 24ra 
arte, birziklatzeko materialaz egindako 
Gabonetako Zugatzen Lehiaketea. 
Oinarriak liburutegian eta udaletxean.
DIMA
16:30etik 19:30era, Gizonak 
berdintasunerantz pausoka. Gizontasun 
berri baten aldeko 24 irudi eta hamaika 
arrazoi erakusketea liburutegian. Atzen 
eguna. 18:00etan, jenteari zuzendutako 
ekintza bat eta Juan Manuel Feito Piper 
Txuriak alkartekoaren berbaldia.
IGORRE
Arrastian, Elkartasun Begiradak-
ek antolatuta, Laugarren Azoka 
Solidariorako gauzak batu, Agirre 
Lehendakaria kaleko aterpeetan 
(autobusaren geraleku ostean).

Hilaren 22ra arte, 23an izango dan 
Mintzodromoan parte hartzeako izen-
emotea Igorreko Kubulu Euskaltegian 
edo 662 199 033 telefonoan.

Zemendiaren 30era arte, Kiñu 
Gaztetxeak urteotan sortutako kartelen 
erakusketea Axular Herriko Tabernan. 

Abenduaren 15era arte, Lasarte 
Aretoko bazkide izateko kanpainea.

20:00etan, zinekluba Papicha, sueños 
de libertad Lasarte Aretoan.
LEMOA
Abenduaren 15era arte, konsumorako 
bonuak erabili daitekez. Hemen erosi 
daitekez: Merceria Josier, Tximeleta, 
Batzoki Lemoa, Kresala, Argazkilune, 
Laiane Ileapaindegia, Farmazia, 
Amorrortu, Lezat eta Bizkarran, 10 euroko 
prezioan, 15 euroko balioagaz erabilteko.

Lemoako Binakako I. Pentatloia 
kiroldegian 16 urtetik gorakoentzat.

Atzen eguna, kiroldegiko 
ikastaroetarako ate irekiak.
ZEANURI
Udagoien osoan, Gorbeia Parke 
Naturalak Otzarreta ingurua gozatuteko 
natura errespetauz, konzienziazino 
kartelak ipiniko ditu Barazar inguruan.
ZEBERIO
Hilaren 20ra arte, Austarri mendi 
taldeak hilaren 25erako antolatu dauan 
mendi urtekerarako izen-emotea 

Umeentzako antzerki 
musikatua eta nagusientzako 
ipuin kontaketa musikatua 
Kotxepin Kultur Etxean
Zemendiaren 24an, 18:30ean Lanku Kultur Zerbitzuek Teilatupean. 
Lur eta Dororen ametsa umeentzako antzerkia eskainiko dabe eta 
29an, 18:30ean, Maider Alcelayk Emeen kemen nagusientzako ipuin 
kontaketa musikatua egingo dau Lemoako Kotxepin Kultur Etxean.

Teilatupean. Lur eta Dororen ametsa antzezlanak etxea gaiaren buel-
tan beste hainbat gai jorratzen ditu, 5 urtetik gorako umeentzat: adis-
kidetasuna, zaintza, etxebizitzaren arazoa, migrazinoa, marjinazinoa, 
duintasuna eta bizitza ereduen aniztasuna, beste batzuen artean.

Hamasei urtetik gorakoentzat da barriz, Maider Alcelayk egingo dauan 
narrazino saio musikatua. Ipuinen arteko loturea, protagonista diran 
andrek biziteko, sentiduteko eta aurrera egiteko daukien gogoa da; ba-
rrutik sortuten jakien indarra, beharra eta desioak antzekoak diralako. 

Autodefentsa feminista tailerra eskolan.
IGORRE
X. Rokupa. 12:00etan, mahai-ingurua 
Kiñu okupau ebenakaz eta umeentzako 
tailerrak Herriko Tabernan; 14:30ean, 
bazkaria Kiñu Gaztetxean (txartelak 
Axular Herriko Tabernan salgai 16ra 
arte); 18:00etan, Ane Lindane Kukuma 
tabernan eta gero bafle-poteoa; 21:30ean, 
kontzertuak Kiñu Gaztetxean: Eire, 
Amooma, Gora Etorri eta DJ Matxinada. 
LEMOA
Kirol eta ariketa fisikoaren astea. 
09:00etatik 13:00etara, 12 eta 16 urte 
bitartekoentzat padela eta frontenisa 
kiroldegian; 11:00etan, HH2 eta DBH4ko 
bitartekoentzat, IV. Duatloi Txikia eta 7 
urtetik gorakoentzat bizikleta ginkanea 
ikastetxean; 16:30ean, Lemoako 
pelotarien erakustaldia kiroldegian eta 
musikea, pintxo-potea, errifak eta sariak.
ZEANURI
12:00etan, Zeanuriko korua kaleetan 
abesten. Ostean, bazkaria.
ZEBERIO
11:00etan, umeen sexu abusuak 
prebeniduteko sensibilizazino berbaldia 
udaletxeko 2. solairuko gelan.

Zemendiak 19
LEMOA
08:00retan, Lemoatx Trail eskolatik 
urtenda. 08:00retan, mendi martxa luzea 
(24 kilometro); 09:15ean, lasterketa luzea 
(24 kilometro); 10:00etan, lasterketa 
laburra (16 kilometro); 10:45ean, mendi 
martxa laburra (8 kilometro).

17:00etan, Arratiako neska* gazteen 
agerraldi irekia Greba Feminista 
Orokorrera deitzeako Plaza Gorrian.
IGORRE
17:00etan, zinea, Richard la cigüeña y la 
joya perdida; 19:30ean, Misterio en Venecia 
Lasarte Aretoan. 

Zemendiak 20
BEDIA
16:30etik 19:30era, abenduaren 5era arte, 
Gabonetako Bingo Kaferako izen-emotea 
liburutegian. Bingo Kafea abenduaren 
17an izango da.

Zemendiak 21
AREATZA
18:30ean, mahai-ingurua Zaintza sistema: 
erronkak, proposamenak eta borroka 
feminista. Hizlariak: Matxalen Legarreta, 
Begoñe Markina, Marta Chuc eta Katia 
Henriquez. Udal pleno aretoan.
IGORRE
17:30etik 19:30era, Elda Barreroren 

Arteterapia ikastaroaren lehenengo saioa 
Kultur Etxean.

Zemendiak 22
LEMOA
19:30ean, Ste Xeito Producciones-en 
Feminissimas antzezlana Kultur Etxean.

Zemendiak 23
ARTEA
18:00etan, Arratia Musika Eskolako Zezili 
Deunaren jaialdia plazan eta ostean 
kalejirea eta txokolatea.
IGORRE
11:30etik 13:00era, Berbalagunek 
antolatutako Arratiako Mintzodromoa 
Kubulu Euskaltegian.

19:00etan, Gabonetako Programazino 
Batzordearen batzarra Kultur Etxean.
ZEANURI
18:00etan, zineforuma Mustang 
pelikulearen inguruan, Arkotxan.
ZEBERIO
18:30ean, Volar dokumentalaren 
emonaldia udaletxeko 2. solairuko gelan.

Zemendiak 24
BEDIA
17:30etik 19:00etara, 18 urtetik gorako 
andrentzako, Visibilizando la violencia de 
género indarkeria matxistearen inguruko 
solasaldia liburutegian.
DIMA
19:00etan, Atx Teatroaren Tomiris. 
Mendeku zilegi baten istorioa frontoian. 
IGORRE
18:00etan, Teatro Paraisoren Kutxa artean 
antzerkia.

18:45ean, Zaldi berdea liburuaren 
aurkezpena Jose Maria Sagardui 
"Gatza"gaz Axular Herriko Tabernan.

20:00etan, andrakanako indarkeriaren 
kontrako egunaren harira, Poesia 
hegalaria taldeak olerki eta musika saioa 
eskainiko dau liburutegian.
LEMOA
21:00etatik aurrera, 2000ko hamarkadako 
giroa Karabie Gaztetxean. Hamarkada 
haretako jai estiloan jantzita joateko 
deia egin dabe, lehiaketea be egingo da; 
22:00etan, karaokea eta gero Patxeta 
Sound System. Photocalla, pontxea, 
"mamarratxeoa" eta sorpresa gehiago.
ZEANURI
18:00etan, Asterriako San Andres jaien 
hasikerea; 19:00etan, Igel Txapelketea 
(umeak eta nagusiak); 21:30ean, auzo 
afaria (izena hilaren 22ra orduko emon 
behar da 636 378 870 telefonoan) eta 
ostean mahai-jokoak eta kantuak.
ZEBERIO
19:30ean, Etzanderak Zeanuriko jantza 
taldearen emonaldia frontoian.

Zemendiak 25
AREATZA
19:30ean, Areatzako Bandaren Santa 
Zezilia kontzertua eleizan.
BEDIA
Eleizalde Bediako jubiladu eta 
pensionisten bazkaria. 13:00etan, mezea 
alkarteko hildakoen alde; 14:30ean, 

Danerik
GARAJEA ALOKATZEN DOT
Garajea alokatzen da Igorreko Elexalde 
kaleko 56 zenbakian. Eleiza aurrean. 
Telefonoa: 94 631 60 22.
LONJEA ALOKATZEN DOT
Igorreko Olabarri auzoan dagoan 
lonja bat alokatzen dot kontratupean. 
Informazinoa, 647 239 449 telefonoan.
BULEGOA ALOKATZEN DOT
Arrigorriagako erdigunean, horniduta 
eta lan egiteko prest dagoan bulegoa 
(45 m2) alokairuan. Kudeaketa, 
aholkularitza, aseguruak, eta 
abarrentzako aproposa. Prezioa: 450 
euro. Telefonoa 665 709 651. 
TXOKORAKO MAHAIAK 
SALTZEAN DIRA
Mahaien neurriak: 2,80 metro luzeerea, 
90 cm zabalerea eta 8,50 cm lodierea. 
Prezioa: 300 euro. Eserlekua, 2,80 
eta 3 metrokoak, 50 euro bakotxak. 
Interesdunek 630 363 971 telefonora 
deitu.
ELONDO EGURRA SALGAI
Elondo egurra saltzean da. 40 metro 
karratu. Neurriak: 1,50 metro luzeerea, 
7 cm zabalerea eta 1,07 cm lodierea. 
Prezioa: 20 euro metro karratua. 

Interesdunek 630 363 971 telefonora 
deitu.

Lana
GITARRA KLASEAK EMOTEN 
DODAZ
Hari's Rosk School. Gitarra klase 
personalizauak emoten dodaz adin 
guztietarako. Igorreko Kiñu Gaztetxean. 
Interesdunek deitu: 664 303 528. 
KLASEAK EMOTEN DODAZ
Piano klase partikularrak emoten dodaz 
Areatzan (maila guztiak), umeentzat zein 
helduentzat. 629 461 077. 
FRANTSESEKO KLASEAK 
ONLINE
Adin eta maila guztiak. Bakarka zein 
taldeka. Frantses filologian graduatua. 
Interesdunek deitu: 610 374 854 (Nerea).

Begitu-lagunen txokoa

94 673 90 13/649 979 115 | www.begitu.eus | begitu@begitu.eus

Zenbaki honetako saridunak:

Zeozer saldu, erosi, alokatu, 
trukea egin, behar edo 
behargin bila bazagoz, bidali 
asko jota 25 berbako mezu bat 
begitu@begitu.eus helbidera. 
Mezuak doban dira.

1
Iker Garcia (Areatza)
Jose Manuel Zarrabeitia (Areatza)

Igorreko Kultur Etxeak 
emondako bina sarrera 
Kortxoaren dilema 
antzezlanerako.

2
Txiki Marañon (Zeanuri)
Amaia Azurmendi (Igorre)

Bizkaiko Bertsolari 
Txapelketako Lemoako 
atzen finalaurreerako 
bina sarrera.

Zerturen 

argitalpenak 

jasoko dozuz, 

zozketetan 

sartuko zara.

urte eta 

ehundaka 

lagun. 

